
ᑐᒃᓯᕋᐅᑏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᕈᑕᐅᖁᓪᓗᒋᑦ ᑲᓇᑕᐅᑉ 

ᒥᓂᔅᑕᖓᓄᑦ ᒪᓕᒐᓕᐅᕈᑕᐅᓗᑎᒃ ᑕᕆᐅᕐᒥ ᐃᒪᕐᒥᒃ ᐊᕙᑎᐊᓂᓗ ᓴᐳᓐᓂᐊᖅᑕᐅᓯᒪᕕᒃᓴᖅ 

ᑕᐅᕙᓂ ᐃᓂᓕᖕᒥ ᓴᕐᕙᕐᔪᐊᕐᒥ ᐱᓕᕆᐊᒃᓴᖏᓐᓂᒃ ᐅᓂᒃᑳᓕᐊᑦ 
 

 

1. ᑐᒃᓯᕋᐅᑏᑦ ᐊᖏᕈᑕᐅᖁᓪᓗᒋᑦ 

ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔨᑯᓪᓗ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ) ᕿᓂᖅᐳᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐊᖏᖅᑕᐅᖁᔨᓂᖅ ᓴᕿᑎᑦᑎᔪᒪᓂᕐᒧᑦ ᑕᕆᐅᕐᒥ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᑕᐅᕙᓂ ᓴᕐᕙᕐᔪᐊᕐᒥ 

ᐊᑐᕐᓗᓂ ᒥᓂᔅᑕᒧᑦ ᒪᓕᒐᓕᐅᕈᓐᓇᕐᓂᖓᓂᒃ ᑐᕋᖓᔪᓂᒃ ᑕᕆᐅᕐᒥ ᐃᒪᕐᓄᑦ ᒪᓕᒐᓕᐅᕐᓂᕐᒥᒃ ᒪᓕᒡᓗᓂᒋᑦ 

ᐃᓗᓕᖏᓃᒃᑐᓂᒃ s35.1(2)−ᖓᓃᑐᑦ. ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᖏᓐᓂᒃ ᐃᓗᓕᖏᑦ s9.3.2 

(ᓴᕿᑎᑦᑎᔪᓐᓇᕐᓂᖅ ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᐊᓕᖅᑐᒥᒃ).  

 

2. ᐱᓕᕆᖃᑎᒌᖕᓂᖅ ᑐᒃᓯᕋᐅᑕᐅᓗᓂᓗ ᒥᓂᔅᑕᒧᑦ ᒪᓕᒐᓕᐅᖁᔨᓂᖅ ᑕᕆᐅᕐᒥ ᐃᒪᕐᒥ ᐊᕙᑎᖓᓂᓗ 

ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᐊᑐᕐᓗᑎᒃ ᑕᕆᐅᕐᒧᑦ ᒪᓕᒐᓕᐅᕈᓐᓇᕐᓂᕐᒥᒃ 

ᑕᒪᓐᓇ ᓴᕐᕙᕐᔪᐊᕐᒥ ᖃᐅᔨᓴᕐᕕᐅᓯᒪᔪᖅ (ᓴᕐᕙᕐᔪᐊᖅ) ᐊᕙᓗᓕᒃ ᑕᐅᕙᓂ ᑲᓇᑕᐅᑉ ᐅᐊᖕᓇᖅᐸᓯᖓᑕ ᐃᑭᕋᓴᖓᓂ 

ᐃᓂᓕᒃ ᐊᑯᓐᓂᖏᓐᓂ ᑲᓇᑕᒥᐅᑦ ᑲᓚᖡᓪᓗ ᓄᓇᖓᓂᒃ ᐊᑲᑭᑦᑐᕐᒥᐅᑦ ᓄᓇᖓᓂᒃ ᑕᐅᕙᓂ ᐅᐊᖕᓇᖓᓂ 

ᓴᓐᓂᕈᑎᐅᑉ ᐃᒪᖓᓂᒃ. ᑕᒪᓐᓇ ᐊᕕᒃᑐᖅᓯᒪᓂᖅ ᐃᓕᑕᕐᓇᖅᑐᖅ ᐊᑕᐅᓯᕐᒥᒃ ᐊᖏᓂᖅᐹᑦᑎᐊᕐᒥᒃ ᐃᑭᕋᓴᖃᕐᒪᑕ 

ᓯᑯᔪᐃᑦᑐᒥᒃ ᐱᑕᖃᐃᓐᓇᖅᑐᓂᒃ ᐅᑭᐅᖅᑕᖅᑑᓂᕐᒥ, ᐱᐅᑐᓯᖃᕐᒥᒍᑦ ᐱᑕᓕᐊᓘᓪᓗᓂ ᐃᓄᖕᓄᑦ ᐱᓇᓱᐊᖅᑕᐅᕙᒃᑐᓂᒃ 

ᐊᓯᖏᓐᓂᓗ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᓂᒃ. ᑕᒫᓂ ᒪᔾᔨ 2019−ᒥ. ᑲᓇᑕᐅᑉ ᓯᕗᓕᖅᑎᖓᑦ. ᔭᔅᑎᓐ ᑐᕉᑑ, 

ᓴᕿᑎᑦᑎᓚᐅᖅᓯᒪᔪᖅ ᑐᓴᒐᒃᓴᓂᒃ ᐃᓚᒋᓪᓗᓂᒋᑦ ᑲᓇᑕᒥ ᐃᓄᐃᑦ ᓯᕗᓕᖅᑎᖏᑦ ᐱᓂᐊᕐᓂᖃᖅᑐᓂᒃ ᐃᓚᒌᓕᕈᒪᓂᖅ 

ᐱᓕᕆᖃᑎᒌᖕᓂᕐᒧᑦ ᐊᒥᐊᒃᑯᔭᐅᓯᒪᐃᓐᓇᕐᓂᐊᖅᑐᓂᒃ ᑕᕆᐅᕐᒥ ᐃᒪᕐᒥᒃ ᐊᐅᓚᑦᑎᓂᕐᒧᑦ ᐊᒻᒪᓗ ᐊᕙᑎᖓᓂᒃ 

ᓴᐳᓐᓂᐊᖅᑎᐅᓂᕐᒥᒃ ᑕᐅᕙᓂ ᐊᕙᓗᐊᓂ ᓴᕙᕐᔫᑉ ᐃᑭᕋᓴᖓᓂ ᓯᑯᕙᖏᓂᖓᓂᒃ ᐊᐅᒃᑲᕐᓂᖅ ᑕᐅᕙᓂ. 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑭᐅ−ᐊᐄ−ᐃᒃᑯᑦ ᐱᓇᓱᖕᒪᑕ ᓴᕿᑎᑦᑎᔪᒪᓂᖅ ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᐊᑐᕐᓗᑎᒃ 

ᑕᕆᐅᕐᒥ ᒪᓕᒐᓕᐅᕈᓐᓇᐅᑎᖏᓐᓂᒃ ᓴᕐᕙᕐᔪᐊᕐᒥ ᐊᒃᑐᖅᑕᐅᓂᕐᓘᒌᒃᑯᑕᐅᖁᓪᓗᒋᑦ ᓂᕆᐅᓇᖏᑦᑐᑦ 

ᐊᒃᓱᕈᕐᓇᖅᑐᒃᑰᕈᑕᐅᔪᓐᓇᖅᑐᓂᒃ ᓴᕿᑦᑐᓐᓇᖅᑐᓂᒃ ᑕᐅᕙᓂ ᑕᒪᒃᑯᐊ ᐃᓚᒌᓕᖅᓯᒪᔪᑦ ᑐᑭᓯᓂᐊᕈᑎᖃᕐᓂᖏᓐᓂᒃ 

ᐊᓯᖔᖏᓐᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᖃᐅᔨᓴᓱᖕᓂᖏᓐᓂ ᑐᕌᖓᔪᓂᒃ ᐊᑯᓂᐅᓂᐊᖅᑐᒧᑦ 

ᓴᐳᓐᓂᐊᖅᑕᐅᓯᕝᕕᒃᓴᖓᓂ. 

ᐅᑯᐊ ᑐᒃᓯᕋᐅᑕᐅᕗᑦ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ ᑕᕆᐅᕐᒥ ᐃᒪᕐᒥ ᐊᕙᑎᖓᓂᓗ ᓴᐳᓐᓂᐊᖅᑕᐅᕕᒃᓴᐅᖁᔭᐅᓂᖅ 

ᓴᕐᕙᕐᔪᐊᕐᒥ ᐊᖏᖃᑎᒌᒐᓱᐊᕈᑕᐅᓗᑎᒃ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓄᓪᓗ ᐊᖏᕈᑎᒃᓴᓂᒃ 

ᓴᕿᑎᑦᑎᔪᒪᓂᖅ ᐊᑐᕐᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ.  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒃᓴᖏᑦ ᑖᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᑭᐅ−ᐊᐄ−ᑯᓐᓄᑦ ᒫᓐᓇᐅᔪᖅ 

ᐊᖏᖃᑎᒌᒑᓱᐊᕈᑕᐅᕙᓪᓕᐊᖕᒪᑕ ᐱᔭᕇᖅᑕᐅᕕᒃᓴᖃᖅᓱᑎᒡᓗ ᓯᕗᓂᐊᒍᑦ 

ᓴᐳᓐᓂᐊᖅᑕᐅᓯᒪᕕᒃᓴᕈᖅᑎᑕᐅᓚᐅᖏᓂᖓᓂ ᓱᓕ. 

ᑕᒪᓐᓇ ᐅᐊᖕᓇᖅᐸᓯᖓ ᐃᑭᕋᓴᒃ ᓯᑯᔪᐃᓐᓂᖅ ᐊᐅᒃᑲᕐᓂᖓ ᐃᓕᑕᕆᔭᐅᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᑕᒫᓂ 

2011-ᒥ ᐃᓚᒋᔭᐅᓂᖅ ᐊᕙᑎᑦᑎᐊᕙᓘᓂᖓᓂᒃ ᐊᒻᒪᓗ ᐆᒪᔪᖃᑦᑎᐊᖅᑐᐊᓘᓂᖓᓂᒃ ᐱᒻᒪᕆᐅᓂᕐᒥᒃ ᐃᓂᓕᒃ 

ᐅᑭᐅᖅᑕᖅᑐᐅᑉ ᐅᑭᐅᖅᑕᖅᑐᖓᓂ. ᐊᒻᒪᑦᑕᐅᖅ ᐃᑲᔪᖅᓱᖅᑕᐅᓪᓗᑎᒃ ᓄᓇᓕᖕᓄᑦ ᓴᐳᓐᓂᐊᖅᑕᐅᖁᔭᐅᓂᖏᑦ, 

ᐱᒋᐊᖅᑎᑕᐅᔪᒪᓂᖅ ᓴᐳᓐᓂᐊᖅᑕᐅᕝᕕᒃᓴᖓᑦ ᑕᐅᕙᓂ ᐃᑲᔪᕐᓂᖃᕐᓂᐊᖅᑐᖅ ᑲᓇᑕᐅᑉ ᑐᕌᒐᕆᔭᖏᓐᓂᒃ 

ᑕᒫᓃᑎᑦᑎᔪᒪᓂᖅ 25% ᐳᓴᓐᑎᖏᓐᓃᖅᑐᓂᒃ ᓴᐳᓐᓂᐊᖅᑕᐅᓯᒪᖁᔨᓂᖅ ᑎᑭᓪᓗᒍ ᐊᕐᕌᒎᒧᑦ 2025−ᒧᑦ, ᒪᓕᒡᓗᑎᒃ 

ᑎᓕᔭᐅᓯᒪᔪᓂᒃ ᒐᕙᒪᒃᑯᓐᓄᑦ ᑲᓇᑕᒥ ᐊᒥᓲᓂᖅᓴᐅᓕᖁᔨᓂᖅ ᓄᓇᓕᑐᖃᐃᑦ ᐃᓚᒋᔭᐅᖃᑕᕆᐊᖃᕐᓂᖏᓂᒃ ᑕᕆᐅᕐᒥ 

ᐃᒪᖕᓂᒃ ᓴᐳᓐᓂᐊᖅᑕᐅᓂᖏᓐᓂ. ᓴᕿᑎᑦᑎᒍᑎᒃ ᑕᕆᐅᕐᒥ ᐃᒪᕐᒥᒃ ᓴᐳᓐᓂᐊᖅᑕᐅᓯᒪᕕᒃᓴᒥᒃ ᑕᐅᕙᓂ ᓴᕐᕙᕐᔪᐊᕐᒥᒃ 



ᓯᕗᕙᕈᑕᐅᕙᓪᓕᐊᔪᓐᓇᖅᑐᖅ ᐊᖀᖃᑎᒌᑦᑎᐊᕈᒪᓂᖅ ᐃᓄᖕᓂᒃ ᐃᖕᒥᓂᒃ−ᐃᓱᒪᓕᐅᖅᑎᐅᔪᓐᓇᐅᑎᖏᓐᓂᒃ, ᐃᓄᖕᓂᒃ 

ᓯᕗᓕᖅᑎᖃᕐᓗᑎᒃ ᐊᒻᒪᓗ ᑲᑐᔾᔨᖃᑎᒌᒍᓇᖅᓯᓗᑎᒃ ᑕᕆᐅᕐᒥᒃ ᓴᐳᓐᓂᐊᖅᑎᐅᓂᖏᓐᓂᒃ ᐸᖅᑭᔨᐅᓂᖏᓐᓂᒃ.  

ᑐᕌᒐᕆᔭᐅᔪᑦ ᓇᓗᓇᐃᖅᑕᐅᓯᒪᓕᖅᑐᑦ ᑕᐅᕙᓂ ᓴᕐᕙᕐᔪᐊᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ, ᐃᒪᐃᓕᖓᔪᓂᒃ: 

(1) ᐃᑲᔪᖅᓱᐃᓂᕐᒥᒃ ᓴᐳᓐᓂᐊᖅᑕᐅᓂᖓᓂᒃ, ᒥᐊᓂᕆᔭᐅᕙᓐᓂᖏᓐᓂᒃ, ᑐᑭᓯᐅᒪᔭᐅᓂᖓᓂᓗ ᓴᕐᕙᕐᒧᐊᑉ 

(ᑲᓇᑕᐅᑉ ᐅᐊᖕᓇᖅᐸᓯᖓ ᓯᑯᔪᐃᓐᓂᖅ ᐊᐅᒃᑲᕐᓂᖓᔪᖅ) ᐊᔾᔨᖃᖏᓂᖓᓄ  ᑕᐃᒃᑯᓂᖓᓗ ᐃᓚᖃᕐᓗᑎᒃ 

ᐆᒪᔪᓂᒃ, ᐊᓯᖏᓐᓂᒡᓗ ᐱᑕᖃᓲᖑᔪᓂᒃ, ᐊᒃᓱᒻᒪᕆᐊᓗᒃ ᐊᓐᓂᕐᓇᖅᑑᑎᓕᖕᓂ ᐃᓄᖕᓄᑦ ᐊᒻᒪᓗ 

ᐃᓕᖅᑯᓯᑐᖃᖏᓐᓄ.  

 

(2) ᐃᑲᔪᖅᓱᐃᓂᕐᒧᑦ ᐃᓄᐃᑦ ᓯᕗᓕᖅᑎᖏᓐᓂᒃ ᓴᐳᓐᓂᐊᖅᑕᐅᓂᖓᓄᑦ ᓴᕐᕙᕐᔪᑉ ᐅᔾᔨᑐᑦᑎᐊᕈᑕᐅᓂᕐᒧᑦ 

ᑲᔪᓯᔭᕆᐊᖃᕐᓂᖏᑦ ᐃᓄᐃᑦ ᐃᓕᖅᑯᓯᑐᖃᖏᑦ, ᐱᒻᒪᕆᐅᑎᑉᐸᒃᑕᖏᑦ, ᐊᒻᒪᓗ ᐱᐅᓯᕆᕙᒃᑕᖏᑦ, 

ᐃᓚᕐᑲᕐᓗᑎᒡᓗ ᑲᑎᖅᓱᐃᕙᓪᓕᐊᓂᖏᓐᓂᒃ, ᖃᐅᔨᑎᑦᑎᕙᓪᓕᐊᖏᓐᓇᕐᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᐸᖅᑭᔨᐅᓂᖏᓐᓂᒃ ᐊᒻᒪᓗ ᐊᐅᓚᑦᑎᔨᐅᓂᖏᓐᓂᒃ. 

ᓴᐳᓂᐊᖅᑕᐅᓂᖓ ᐊᑖᒍᑦ ᒥᓂᔅᑕᒧᑦ ᒪᓕᒐᓕᐅᕈᑕᐅᓂᖓᓄᑦ ᓄᖃᖅᑎᑦᑎᓗᑕᐅᓇᔭᖅᑐᖅ ᑕᒪᐃᓐᓂᑦᑎᐊᖅ 

ᐱᓕᕆᕕᐅᕙᖕᓂᖏᓐᓂ ᑕᐅᕙᓂ, ᐊᑯᓂᐅᑎᒋᓂᐊᖅᑐᒥᒃ ᑕᓪᓕᒪᓂᒃ ᐊᕐᕌᒍᓄᑦ. ᑕᒪᓐᓇ ᑐᑭᓕᒃ 

ᐱᓕᕆᕕᐅᓇᔭᓚᐅᖅᑑᒐᓗᐊᑦ ᒪᓕᒐᖅᑎᒍᑦ ᑕᐅᕙᓂ 12-ᓂᒃ ᑕᕿᓂ ᓯᕗᓂᐊᒍᑦ ᑲᔪᓯᔪᓐᓇᖅᑎᑕᐅᓚᐅᖅᑐᓂᒃ 

(ᐅᕝᕙᓗᓐᓃᑦ ᐊᖏᕈᑕᐅᓚᐅᖅᑐᓂ ᑲᓇᑕᐅᑉ ᓄᓇᕗᒥᐅᓪᓘᓐᓃᑦ ᒐᕙᒪᒃᑯᖏᓐᓄᑦ ᐱᔪᓐᓇᐅᑕᐅᓗᑎᒃ) 

ᓚᐃᓴᓐᓯᖃᕈᑕᐅᓪᓗᑎᒃ ᐊᓯᐊᒍᓪᓗᓐᓃᑦ ᑲᔪᓯᓂᐊᑐᐃᓐᓇᓚᐅᖅᑐᓂᒃ ᒥᓂᔅᑕᐅᑉ ᒪᓕᒐᓕᐊᖓ ᑲᔪᑎᑕᐅᓂᖓᓄᑦ, ᓄᑖᓂᒃ 

ᐊᓯᖏᑦ ᐱᓕᕆᔪᓇᔾᔮᕈᓃᖅᑐᑦ ᐃᓄᐃᑦ ᐱᓕᕆᐊᕆᔪᓐᓇᖅᑕᖓᑕ ᐊᓯᖏᓐᓂᒃ, ᒪᓕᒡᓗᑎᒃ ᓄᓇᕗᒻᒥ ᓄᓇᑖᕈᑎᑦ 

ᐊᖏᕈᑎᖏᓐᓂᒃ ᑕᐃᑯᓐᓂᖓᓗ ᒪᓕᒡᓗᑎᒃ ᓄᓇᕕᖕᒥ ᓄᓇᑖᕈᑎᓄᑦ ᐊᖏᕈᑎᖏᓐᓂᒃ, ᐊᒻᒪ ᑕᕆᐅᕐᒥ ᐃᒪᕐᒥ 

ᖃᐅᔨᓴᕐᕕᐅᔪᓐᓇᕐᓂᖏᓐᓂᒃ, ᐃᓄᓕᒪᓄᓪᓗ ᑐᕌᖓᔪᓂᒃ ᐊᑕᕐᓇᖅᑐᒦᒃᔾᔭᐃᒃᑯᑏᑦ, ᓱᓕ ᑲᔪᓯᔪᓐᓇᕋᓗᐊᖅᓱᑎᒃ, 

ᑲᓇᑕᓕᒫᒥᓗ ᓴᐳᓐᓂᐊᖅᑎᖃᕆᐊᖃᕐᓂᖏᑦ, ᑲᓇᑕᒥᓗ ᓇᖏᐊᕐᓇᕈᑎᖃᕆᐊᖃᖏᓂᕐᒥᒃ ᐅᓗᕆᐊᓇᖅᑐᓕᕆᔨᒃᑯᑦ, 

ᒪᓕᒐᓕᕆᔨᖃᕈᓐᓇᖅᓱᑎᒃ, ᑐᐊᕕᕐᓇᖅᑐᓕᕆᔨᔪᓐᓇᖅᓱᑎᒃ, ᒪᓕᒃᑕᐅᓗᑎᒃ ᑎᑎᕋᖅᓯᒪᓂᖏᑦ 35.1(3)−ᒥ ᑕᕆᐅᕐᒥ 

ᐃᒪᓕᕆᓂᕐᒧᑦ ᒪᓕᒐᓕᐅᕈᑏᑦ, ᑲᔪᓯᑎᑕᐅᔪᓐᓇᕐᒪᑕᑦ ᑕᒪᒃᑯᐊ ᐃᒪᐃᓕᖓᔪᒥᒃ ᒪᓕᑐᐊᕈᑎᒃ.  

ᐱᒋᐊᖅᑎᑕᐅᔪᒪᔪᖅ ᓴᐳᓐᓂᐊᖅᑕᐅᕝᕕᒃᓴᒥᒃ ᓴᕙᕐᔪᐊᕐᒥ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ ᐊᑐᕐᓗᓂ ᑕᕆᐅᕐᓕᕆᓂᕐᒧᑦ 

ᒪᓕᒐᓕᐅᕈᓐᓇᐅᑎᒥᓂᒃ, ᓴᕿᑎᑦᑎᓇᔭᖅᑐᑦ ᑭᒡᓕᖃᕐᕕᐅᓂᐊᖅᑐᓂᒃ, ᑎᒃᑯᐊᖅᑕᐅᓯᒪᓂᖓᓂᓗ ᑕᕆᐅᕐᒥ ᐃᒪᕐᒥᒃ 

ᓴᐳᓐᓂᐊᖅᑕᐅᓯᒪᕝᕕᖕᒥᒃ ᑕᐅᕙᓂ ᖃᓂᒋᔭᖓᓂ ᐊᒃᑐᕆᐊᑉ ᐅᐊᖕᓇᖅᐸᓯᖓᓂ ᓴᓐᓂᕈᑎᐅᑉ ᐃᒫᓂ, ᐹᖓᓂ 

ᑕᐅᕙᑦᓱᒪ ᐊᑯᑭᑦᑐᐃᓪᓗ ᕿᑭᖅᑖᓘᑉᓗ ᐊᑯᓐᓂᖓᓂ ᐊᓯᐅᔭᕐᔪᐊᑉ ᐃᕿᖓᓂ; ᑲᔪᓯᓪᓗᓂᓗ ᑕᐅᕗᖓᓕᒫᖅ 

ᐅᐊᖕᓇᖓᓄᑦ ᓂᒋᐊᓄᓪᓗ ᓄᓇᕐᔪᑉ ᑭᒡᓕᖃᕐᕕᐅᑎᑕᐅᓂᖏᓐᓄᑦ ᐊᑯᓐᓂᖓᓂ ᑲᓇᑕᐅᑉ, ᐊᑯᑭᑦᑐᐃᓪᓗ.  

ᐱᒋᐊᖅᑎᑕᐅᔪᒪᔪᖅ ᓴᕐᕙᕐᔪᐊᕐᒥ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ 

ᓴᐳᓐᓂᐊᖅᑕᐅᓯᒪᕕᒃᓴᖓᑦ ᐊᔪᓕᕈᑕᐅᓂᐊᖅᑐᑦ ᑕᒪᐃᓐᓂᑦᑎᐊᖅ ᑭᓇᒃᑯᑐᐃᓐᓇᕐᓄᑦ ᐃᓕᒫᓄᑦ ᐱᓕᕆᕝᕕᐅᔪᓐᓇᕐᓂᖅ, 

ᐸᕝᕕᓴᒍᑕᐅᔪᓐᓇᖅᑐᓂᒃ, ᓱᕋᖅᑎᕆᔾᔪᑕᐅᔪᓐᓇᖅᑐᓂᒃ, ᓱᑰᕈᖅᑎᑦᑎᔪᓐᓇᖅᑐᓂᒃ, ᐲᔭᐃᓗᐊᕈᑕᐅᔪᓐᓇᖅᑐᓂᒡᓗᓐᓃᑦ 

ᑕᐅᕙᖓᑦ  ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ ᓴᐳᓐᓂᐊᖅᑕᐅᓯᒪᕝᕕᖓᓂᒃ ᑕᒪᒃᑯᓂᖓ ᖃᓄᐃᑐᑐᐃᓐᓇᕐᓂᒃ 

ᑕᐅᕚᓃᑦᑐᓂᒃ, ᐊᔾᔨᖃᖏᑦᑐᓂᒃ ᓄᓇᖏᓐᓂᒃ ᐅᕝᕙᓗᓐᓂᑦ ᓄᓇᑐᖃᕆᔭᐅᕙᓚᐅᕐᓂᖏᓐᓂᒃ ᐅᕝᕙᓗᓐᓂᑦ 

ᖃᓄᐃᑐᑐᐃᓇᕐᓂᒃ ᐆᒪᔪᖃᕐᕕᐅᓂᖏᓐᓂ ᒥᑭᔫᑎᓂᒡᓗᓐᓃᑦ ᓲᕐᓗ ᖁᑉᐱᕈᖃᕐᓂᖏᓐᓂᒃ ᓂᕿᒃᕆᓴᔭᐅᕙᒃᑐᓂᒃ 

ᐃᓚᒋᔭᐅᔪᓄᑦ ᐆᒪᔪᖃᕐᕕᐅᓂᖏᓐᓂ ᑕᐃᒪᐃᓕᖓᓕᕈᓐᓇᕐᓂᖏᓐᓂᓗᓐᓃᑦ ᐃᓗᐊᓂ ᑭᒡᓕᖃᕐᕕᖓᑕ, ᒪᑯᐊ 

ᑲᔪᓯᔪᓐᓇᖅᑎᑕᐅᔪᑑᕙᖕᓂᐊᕐᓗᑎᒃ ᐱᓕᕆᐊᖑᔪᓐᓇᕐᓂᖏᓐᓂᒃ:   

ᐊᔾᔨᒌᖏᓐᓂᖏᑦ ᑲᔪᓯᔪᓐᓇᖅᑐᑦ ᐱᓕᕆᐊᒃᓴᐃᑦ 

ᐱᔾᔪᑕᐅᓂᖏᓐᓄᑦ ᑎᑎᕋᖅᓯᒪᓂᖏᑦ 35.1(2)(a) −ᒥ, ᐊᑐᕐᓗᑎᒃ ᑕᕆᐅᕐᒥ ᒪᓕᒐᓕᐅᕈᓐᓇᐅᑎᒥᓂᒃ, ᒪᑯᐊ ᐊᑖᓂ 

ᑎᑎᕋᖅᓯᒪᔪᑦ ᑲᔪᓯᔪᓐᓇᕐᓂᐊᖅᑐᑦ ᐱᓕᕆᐊᖑᕙᒃᑐᑦ ᑕᐅᕙᓂ ᑕᕆᐅᕐᒥ ᐃᒪᐃᑦ ᐊᕙᑎᖏᓐᓂᓗ 

ᓴᐳᓐᓂᐊᖅᑕᐅᓯᒪᕕᖓᓂ: 



• ᐊᖑᓇᓱᒍᓐᓇᕐᓂᖅ ᒥᑭᒋᐊᕐᓂᐊᕈᓐᓇᕐᓂᓗ (ᐊᑭᓖᕙᒃᑐᓂᒡᓗ ᐊᐅᓚᕈᔾᔨᔪᓐᓇᕐᓂᖅ)  

• ᐃᖃᓗᒃᓯᐅᕐᓂᖅ (ᐊᑭᓕᕙᒃᑐᓂᒡᓗ ᐊᐅᓚᕈᔾᔨᕙᓐᓂᖅ ᐃᖃᓗᒃᓯᐅᕐᓂᖅ)  

• ᑲᑎᖅᓱᐃᕕᐅᔪᓐᓇᕐᓂᖅ ᐃᒪᕐᒥᐅᑕᓂᒃ ᐱᕈᖅᓯᒪᔪᓂᒃ 

• ᓴᓇᔭᐅᓂᖏᓐᓂ, ᐲᔭᖅᑕᐅᕙᖕᓂᖏᓐᓂ, ᐋᕿᐅᒪᑎᑕᐅᓂᖏᓐᓂᒃ, ᓴᓇᒋᐊᖅᑕᐅᖃᑕᕐᓂᖏᓐᓂᓗ, 

ᐊᑐᖅᑕᐅᖃᑕᕐᓂᖏᓪᓗ ᐱᖁᑎᑦ ᑕᕆᐅᑉ ᓯᑯᒃᑯᑦ 

• ᐅᒥᐊᖅᑐᕐᕖᑦ 

• ᑲᓇᑕᐅᑉ ᒐᕙᒪᒃᑯᑦ ᓴᐳᓐᓂᐊᖅᑎᒃᑯᑦ ᓴᐳᓐᓂᐊᕐᓂᕐᒥᒃ ᖃᐅᔨᓴᖃᑕᕐᓂᖏᓐᓂ 

• ᓯᑯᓯᐅᑎᓕᕆᔨᒃᑯᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓄᑦ ᖃᐅᔨᓴᖅᑕᐅᕙᓐᓂᖏᓐᓂ 

• ᐳᓚᕋᑦᑐᓕᕆᓂᕐᒧᑦ ᐱᓕᕆᐊᑦ 

• ᐃᕿᐊᖑᔭᐃᑎᑦ ᑲᔾᔮᓇᖅᑐᖅᓯᐅᕐᓂᖅ ᐱᓕᕆᐊᑦ 

• ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᓂᐊᑦ  

• ᐊᐅᓛᕈᓐᓇᕐᓂᖅ ᓯᑯᒃᑯᑦ ᓯᑭᑑᒃᑯᑦ, ᐊᐅᓚᐅᑎᓕᒃᑐᑯᑦ, ᐊᐅᓚᐅᑎᓗᒃᑰᖏᑦᑐᕐᓗ 

• ᐃᓄᐃᑦ ᖃᐅᔨᒪᔭᑐᖏᓐᓂᒃ ᓄᓇᓕᖕᓄᓪᓗ−ᐊᐅᓚᑕᐅᔪᓂᒃ ᖃᐅᔨᓴᕐᓂᕐᒥᒃ (ᓇᐅᑦᑎᖅᑐᐃᕙᓐᓂᖏᓐᓂᓗ) 

• ᖃᐅᔨᓴᖅᑎᓄᑦ ᐱᓕᕆᐊᑦ 

• ᑕᕐᕆᔭᐅᓯᐅᖃᑕᕐᓂᖅ ᐊᔾᔨᓕᐅᕆᓂᖅ ᑐᓴᐅᒪᑎᓕᕆᓂᖅ 

ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓂᐊᕐᕕᖃᖅᓯᒪᔪᑦ ᓄᓇᓕᖕᓂ ᐃᒃᐱᐊᕐᔪᖕᒥ, ᑲᖏᖅᑐᒑᐱᒃ, ᐊᐃᓱᑦᑐᖅ, ᒥᑦᑎᑕᒪᓕᒃ, 

ᖃᐅᓱᐃᑦᑐᖅ, ᐊᒻᒪᓗ ᕿᑭᖅᑕᕐᔪᐊᕐᒥᒃ,  ᑭᐅ−ᐊᐄ−ᑯᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ, ᐊᒃᑐᖅᑕᐅᓯᒪᖃᑕᐅᔪᓐᓇᕐᒥᔪᓂᒃ 

ᐊᓯᖏᓐᓂᒡᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖃᓇᐃᔭᕐᕕᒐᓴᓐᓂᒃ ᓇᓗᓇᐃᔭᐃᖁᓗᒋᑦ ᒫᓐᓇᐅᓕᖅᑐᖅ 

ᐊᖏᕈᑕᐅᓯᒪᔪᓂᓗᓐᓃᑦ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᔪᒪᔪᓂᒃ ᓴᕐᕙᕐᔪᐊᒥ ᑕᕆᐅᕐᒥ ᐃᒪᕐᒥ 

ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ. 

ᐱᓕᕆᐊᒃᓴᐃᑦ ᐊᑐᖅᓱᑎᒃ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖓ 

ᐱᒋᐊᖅᑎᑕᐅᔪᒪᔪᖅ ᒪᓕᒐᓕᐊᖅ ᐊᑐᖅᑕᐅᓇᔭᖏᑦᑐᖅ ᐱᔾᔪᑎᖃᖅᑐᓂᒃ ᐃᓄᐃᑦ ᐱᔪᓐᓇᐅᑎᖃᕐᕕᒋᔭᖏᓐᓂᒃ ᑕᒫᓂ 

ᓄᓇᕗᒻᒥ ᓄᓇᑖᕐᕕᐅᓂᖓᓂ, ᒪᓕᒃᑕᐅᓪᓗᑎᒃ ᑎᑎᕋᖅᓯᒪᓂᖏᑦ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ. 

ᐃᓄᓕᒫᓄᑦ ᐊᑦᑕᕐᓇᖅᑐᒥᑦᑕᐃᓕᒪᔭᕆᐊᖃᕐᓂᖅ ᓇᖏᐊᖅᑐᖃᖅᑕᐃᓕᔪᒥ ᐅᓗᕆᐊᓇᖅᑐᓂᓗᓐᓃᑦ 

ᖃᓄᑐᐃᓐᓇᖅ ᐱᓕᕆᔪᖃᖅᐸᑦ ᑭᒡᒐᖅᑐᐃᓗᓂ ᐱᔾᔪᔾᔨᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑐᕌᖓᔪᓂᒃ 

ᐊᑕᕐᓇᖅᑐᖃᖅᑎᑦᑎᑕᐃᓕᒪᔭᕆᐊᖃᕐᓂᖏᓐᓂᒃ, ᑲᓇᑕᓕᒫᒥ ᓴᐳᓐᓂᐊᖅᑎᐅᔭᕆᐊᖃᕐᓂᖏᓐᓂ, ᑲᓇᑕᓕᒫᒥᓗᓐᓃᑦ 

ᐊᑕᕐᓇᖅᑐᖃᕈᓐᓇᖅᑐᓂᒃ ᑲᒪᔨᐅᔭᕆᐊᖃᕐᓂᖏᓐᓄᑦ, ᐸᓖᓯᒃᑯᓐᓄᓗᓐᓃᑦ ᑲᒪᒋᔭᐅᔭᕆᐊᓕᖕᓂᒃ, 

ᑐᐊᕕᕐᓇᖅᑐᓕᕆᔪᓂᒡᓗᓐᓃᑦ (ᐊᕙᑎᓕᕆᓂᕐᒥᒃ ᐃᓚᖃᖅᑐᓂᒃ ᑐᐊᕕᕐᓇᖅᑐᓕᕆᓂᕐᒥᒃ) ᑲᔪᓯᑎᑕᐅᔪᓐᓇᖅᐳᑦ 

ᒪᓕᒐᖅᑎᒍᑦ ᑭᓯᐊᓂ ᐅᓂᒃᑳᕈᑎᒃᓴᖃᑦᑎᐊᕈᑎᒃ ᐊᑐᕐᓗᑎᒃ ᐃᓗᓕᖏᓐᓂᒃ ᓈᓴᐅᑎᓕᖕᓂᒃ 35.1(3)−ᒥ ᐊᑐᕐᓗᓂ 

ᑕᕆᐅᕐᒥ ᐃᒪᓕᕆᓂᕐᒧᑦ ᒪᓕᒐᓕᕆᔪᓐᓇᐅᑎᓂᒃ, ᓲᕐᓗ ᕿᓂᖅᑐᖃᓕᖅᐸᑦ, ᐃᑲᔪᖅᑕᐅᔭᖅᑐᕆᐊᓕᖕᓂᓗᓐᓃᑦ, 

ᐅᒥᐊᕐᔪᐊᓕᕆᔪᖃᓕᖅᐸᑦ ᑐᐊᕕᕐᓇᖅᑐᓂᒃ, ᖃᖓᑕᓲᒃᑯᓪᓗᓐᓃᑦ ᐱᓂᕐᓗᒃᑐᖃᖅᐸᑦ, ᑲᓇᑕᓕᒫᒧᓪᓗᓐᓃᑦ 

ᐅᓗᕆᐊᓇᑐᖃᕈᓐᓇᕐᓂᕐᒥᒃ ᖃᐅᔨᓴᖅᑕᐅᔪᖃᕆᐊᖃᖅᐸᑦ  

 

3. ᐅᖃᐅᓯᐅᕆᓗᒍ ᑕᐅᕙᓐᓇ ᖃᓄᐃᓕᖓᓂᖓ  

a. ᓇᓃᓐᓂᖓ 

ᐱᒋᐊᖅᑎᑕᐅᔪᒪᔪᖅ ᓴᕐᕙᕐᔪᐊᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖅ ᐃᓂᓕᒃ ᑕᐅᕙᓂ ᐊᒃᑐᕆᐊᑉ ᖃᓂᖏᔮᓂ ᑕᐅᕙᓃᓗ 

ᐅᐊᖕᓇᖓᓂ ᓴᓐᓂᕈᑎᐅᑉ ᐃᒫᓂ (ᑕᑯᔭᒃᓴᓕᐊᖅ 1). ᑭᒡᓕᖃᕐᕕᒃᓴᐃᑦ ᐋᕿᒋᐊᖅᑕᐅᑎᐊᒃᑲᓐᓂᓚᐅᖅᑐᑦ 

ᐱᓕᕆᖃᑎᒋᔭᐅᓗᑎᒃ ᑮᐅ−ᐊᐃ−ᐄᒃᑯᑦ. ᐃᓚᖓ ᓴᕐᕙᕐᔪᐊᑉ ᑕᐅᕙᓃᖃᑕᐅᖕᒪᑦ ᓄᓇᕗᑦ ᓄᓇᖓᓂ. ᓯᓚᑖᓂ 

ᓴᕐᕙᕐᔪᐊᑉ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ ᑎᑭᐅᒪᕗᖅ ᓂᒋᐊᑕ ᑲᓇᖕᓇᖓᓂ, ᑲᔪᓯᓪᓗᓂᓗ ᑕᐅᕘᓇᓕᒫᖅ ᑭᒡᓕᐊᒍᑦ 

ᑲᓇᑕᒥᐅᑕᐃᓐᓇᕐᓄᒃ ᐊᑐᖅᑕᐅᔪᓐᓇᕐᓂᖓᓄᑦ ᑮᓇᐅᔭᓕᐅᕐᕕᐅᒐᓱᐊᕈᓐᓇᕐᓂᕐᒧᑦ. ᐃᓚᖃᕆᕗᖅ ᑕᕆᐅᑉ ᐃᖃᖓᓂᒃ 



ᓇᑎᐊᓂᒃ, ᐃᑉᔪᖃᕐᓂᖓᓄᑦ ᓄᓇᐃᓐᓇᐅᓂᖓᓂᒃ ᐃᑎᓂᓕᖕᒥᒃ ᑕᓕᒪᓄᑦ 5 ᒦᑕᓕᖕᓄᑦ ᐆᒃᑐᕋᐅᑎᓂᖕᓕᖕᓂ, ᐊᒻᒪᓗ 

ᒪᓴᐅᓂᖓᓂᒃ, ᐊᒻᒪᓗ ᑕᕆᐅᖓᑕ ᓯᑯᐊᓂᒃ, ᐊᑐᓂ ᑎᑭᐅᒪᕙᒃᑐᓂᒃ ᑎᓂᖓᓂᐅᑉ ᐃᑲᓐᓂᖅᐹᕆᕙᒃᑕᖓᓄᑦ ᐃᒪᐅᑉ. 

ᓄᓇᓖᑦ ᖃᓂᒋᔭᖏᓃᑦᑐᑦ ᑲᓇᑕᒥᐅᓂ ᓴᕐᕙᕐᔪᐊᑉ ᐊᕕᒃᑐᖅᓯᒪᓂᖓᓄᑦ ᐃᓚᖃᖅᑐᑦ ᐅᑯᓂᖓ ᐊᐅᓱᐃᑦᑐᖅ, 

ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ.  

 

ᑕᑯᑦᑎᑦᑎᒋᐊᕈᑎᑦ 1. ᓄᓇᖑᐊᖅ ᐱᒋᐊᖅᑕᐅᔪᒪᔪᖅ ᓴᕐᕙᕐᔪᐊᕐᒥ ᓴᐳᓐᓂᐊᖅᑕᐅᓯᒪᕕᓴᒃᒥᒃ 

 

 

b. ᐊᕙᑎᖓᓂ ᐆᒪᒧᖃᕐᕕᐅᓂᖓᓂᓗ ᐱᒻᒪᕆᐅᓂᖏᑦ  

ᐱᒻᒪᕆᐅᔪᒥᒃ ᐃᓚᖃᖅᐳᖅ ᓴᕐᕙᕐᔪᐊᖅ ᑕᐅᕙᓂ ᓯᑯᕙᖏᑦᑐᒥᒃ ᐊᐅᒃᑲᕐᓂᖓᔪᐊᓗᖕᒥ (ᑕᐃᔭᐅᕙᖕᒥᔪᓂᒃ 

ᐱᑭᐊᓚᔪᕐᔪᐊᕐᒥᒃ), ᑕᒪᓐᓇ ᐊᕐᕌᒍᓕᒫᖅ ᓯᑯᕙᖏᑦᑐᖅ ᐊᕙᓗᐊᓂ ᑕᕆᐅᖓᒥ ᓯᑯᐃᓐᓇᐅᒐᓗᐊᖅᑎᓪᓗᒍ. ᑕᒪᓐᓇ 

ᐅᐊᖕᓇᐸᖅᓯᖕᒥ ᓯᑯᔪᐃᓐᓂᖅ ᐃᑭᕋᓴᒃ ᐊᖏᓂᖅᐹᖑᖁᑕᐅᕗᖅ ᓄᓇᕐᔪᐊᓕᒫᒥ (80,000 ᑭᑉᐹᕆᒃᑐᓂᒃ 

ᐆᒃᑐᕋᐅᑎᒃᑯᑦ ᑭᓛᒥᑕᓕᖕᒥᒃ2) ᐊᐅᒃᑲᕐᓂᐅᕙᒃᑐᑦ ᐅᑭᐅᖅᑕᖅᑐᒥ, ᖃᐅᔨᒪᔭᐅᑦᑎᐊᖅᓱᓂᓗ ᐊᕐᕌᒍᒥ 



ᐊᒥᓱᕐᕕᐅᑲᐅᑎᒋᕙᖕᓂᖓ, ᐱᐊᕋᖅᑖᕐᕕᐅᕙᓐᓂᖓᓄᓪᓗ, ᐊᒻᒪᓗ ᐊᒥᓱᐊᓘᕙᖕᓂᖏᓄᑦ ᐆᒪᔪᒐᓴᐃᑦ ᑕᐅᕙᓂ. 

ᐊᐅᒃᑲᕐᓂᖓ ᑕᒪᓐᓇ ᐊᑑᑎᓕᒻᒪᕆᐊᓗᖕᒥᒃ ᓇᔪᒐᕆᔭᐅᕙᒃᑐᖅ ᐊᒥᓱᒐᓴᖕᓄᑦ ᐊᔾᔨᒌᖏᑦᑑᑎᓄᑦ ᑕᕆᐅᕐᒥᐅᑕᓄᑦ 

ᐆᒪᔪᓄᑦ, ᓲᕐᓗ ᐊᐃᕕᕐᓄᑦ, ᕿᓇᓗᒐᕐᓄᑦ, ᐊᕐᕕᖕᓄᑦ, ᑐᒑᓕᖕᓄᑦ, ᓇᑦᓯᕐᓄᑦ, ᐅᒡᔪᐃᑦ, ᓇᓄᐃᓪᓗ ᐊᒻᒪᓗ 

ᐊᔾᔨᖏᖏᑦᑑᑏᑦ ᑕᕆᐅᕐᒥᓲᑦ ᑎᖕᒥᐊᒐᓴᐃᑦ, ᐃᖃᓗᒐᓴᐃᓪᓗ ᐊᔾᔨᒌᖏᑦᑑᑏᑦ ᐊᓯᖏᓪᓗ ᐃᒪᕐᒥᐅᑕᐃᑦ. ᑕᒪᓐᓇ 

ᔭᕐᕙᕐᔪᐊᖅ ᐃᓚᒋᔭᐅᒋᕗᖅ ᓇᔪᖅᑕᐅᕙᖕᓂᖅ ᓇᓚᐅᑖᖅᑕᐅᓯᒪᔪᓂᒃ ᐊᒥᓲᓂᓕᖕᓂ 60 ᒥᓕᔭᓐᓂᒃ ᑎᖕᒥᐊᕐᓂᒃ, 

ᐃᓚᖃᓲᓪᓗᑎᒃ ᐱᑕᖃᕈᓐᓃᓕᖅᑐᓂᒃ ᓇᐅᔭᕚᕐᓂᒃ/ᖃᑯᓪᓗᕐᓂᒃ ᐊᒻᒪᓗ ᐊᒥᓲᓂᖅᐹᓂᒃ ᐱᑕᖃᕐᕕᐅᕙᒃᑐᑦ 

ᐊᒃᐸᓕᐊᕐᔪᖕᓂᒃ, ᓄᓇᕐᔪᐊᓕᒫᒥ.  

ᑕᒫᓂ ᐊᕕᒃᑐᖅᓯᒪᓂᖓᓂ ᓂᕿᒃᓴᖅᓯᐅᕐᕕᓚᕆᐅᕙᒃᑐᑦ ᓄᓕᐊᕐᕕᐅᕙᒃᓱᓂᓗ ᐊᒥᓱᓄᑦ ᐊᔾᔨᒌᖏᑦᑑᑎᐅᔪᓂᒃ 

ᐅᑭᐅᖅᑕᖅᑐᒥ ᐃᒪᕐᒥᐅᑕᓄᑦ. ᐅᒪᔪᐃᑦ ᓱᕐᓗ ᓇᑦᓰᑦ, ᐊᐃᕖᑦ, ᐊᔾᔨᖏᖏᑦᑑᑎᑦ ᕿᓇᓗᒐᐃᑦ, ᑕᕆᐅᕐᒥᓲᓪᓗ 

ᑎᖕᒥᐊᑦ ᑐᖓᕕᖃᕐᒪᑕ ᓯᑯᔪᐃᓐᓂᖓᓂᒃ, ᑕᕙᖃᖏᓂᖓᓂᒃ ᓂᕿᒃᓴᖅᓯᐅᕕᐅᓂᕐᒧᑦ. ᑕᕆᐅᕐᒥᓱᑦ ᑎᖕᒥᐊᑦᑕᐅᖅ 

ᐊᑐᖃᑦᑕᕆᕗᑦ ᓯᒡᔭᖅᐸᓯᖓᓂᒃ ᐊᒻᒪᓗ ᑲᖏᖅᑐᒐᓴᖏᓐᓂᓗ ᑕᐅᕙᓂ ᐊᕙᓗᐊᓃᑦᑐᓂᒃ ᐊᐅᒃᑲᕐᓂᐅᑉ 

ᓄᓕᐊᕐᕕᐅᕙᖕᓂᕐᒧᑦ, ᓂᕿᒃᓴᖅᓯᐅᕐᕕᐅᕙᖕᓂᕐᒧᑦ, ᐅᓪᓗᖃᕐᕕᐅᕙᖕᓂᖏᓄᓪᓗ. ᑕᒪᒃᑯᐊ ᐆᒪᔪᐃᑦ ᐊᒥᓱᑦ 

ᐅᖓᓯᒃᑐᐊᓗᖕᒥᖔᖃᑕᖅᑐᑦ ᑎᑭᐅᓇᓱᖕᓂᕐᒧᑦ ᐊᐅᑲᕐᓂᖓᓂᕐᒧᑦ, ᐱᒻᒪᕆᐅᔪᓂᒃ ᖃᓄᐃᓕᐅᕐᕕᐅᕙᒻᒪᑕ 

ᐆᒪᓂᖏᓐᓄᑦ ᐊᒥᓱᖅᐸᓪᓕᐊᔪᓐᓴᕐᓂᖏᓄᓪᓗ ᑎᖕᒥᐊᑦ.  

ᐊᒥᓱᒻᒪᕆᐅᕙᖕᓂᖏᑦ ᐊᔾᔨᒌᖏᑦᑑᑏᑦ ᐆᒪᔪᐃᑦ ᑕᐅᕙᓂ ᐱᑕᓖᑦ ᓴᕐᕙᕐᔪᐊᕐᒥ ᐱᑕᖃᕈᑎᓕᑦ 

ᐊᔾᔨᖏᑦᑐᒻᒪᕆᐅᓂᖓᓄᑦ ᐋᕿᐅᒪᓂᖓᑦ ᖃᓄᐃᓕᖓᓂᖓᓗ ᑕᐅᕙᓂ ᓄᓇᖓ ᐃᒪᐃᓪᓗ. ᑕᒪᒃᑯᓂᖓ 

ᐃᓚᖃᕐᒪᑕ:  

• ᐊᓄᕆᕙᖕᓂᖓ ᐊᓄᕆᒧᑦ ᐃᒪᐃᓪᓗ ᑕᐅᕙᓂ ᐊᐅᓚᐃᓐᓇᕐᓂᖏᓐᓄᑦ ᓯᑯᐃᔭᖅᐸᓪᓕᐊᓂᖏᑦ ᑕᐅᕗᖓ 

ᑎᑭᐅᑎᕙᒃᑐᑦ ᐊᒃᑐᕆᐊᑉ ᖃᓂᒋᔭᖓᓄ ᑕᐅᕙᓂ ᓴᓐᓂᕈᑎᐅᑉ ᐃᒪᖓᓂ  

• ᒥᑯᒃᑯᑦ ᐃᕐᕕᒃ ᐱᑕᖃᓕᕋᑦᑕᖅᑐᑦ ᑕᐅᕙᓂ ᐊᒃᑐᕆᐊᑉ ᖃᓂᒋᔭᖓᓂ, ᐱᕐᓕᕋᕐᕕᒡᔪᐊᕐᒥᓗ ᐊᒻᒪᓗ 

ᑕᐅᕙᓂ ᑕᓯᐅᔭᕐᔪᐊᖓᓄᑦ, ᐱᓗᐊᖅᑐᒥᒃ ᓂᕈᑭᑉᐸᖕᓂᖏᓐᓄᑦ ᐃᑳᕐᕕᒃᓴᐃᑦ ᓯᒥᒃᓯᓯᒪᔪᑦ ᑕᕆᐅᒥ ᓯᑯᒥᒃ 

ᓂᒋᖅᐸᓯᐅᓂᕐᒧᑦ, ᑕᐃᒪᐃᓄᖓᑦ ᓯᑯᖃᑦᑎᐊᖏᓂᖅᓴᐅᕙᒃᐳᖅ ᓂᒋᐊᓂ ᑕᓯᐅᔭᐅᕐᔪᐊᑉ ᑕᒃᐹᓂ  

(ᐃᒪᕐᒥᐅᑕᓕᕆᔨᒃᑯᑦ, 2021);  

• ᑕᕆᐅᕐᒥ ᐃᒪᖓᑕ ᐊᐅᓚᕙᖕᓂᖓ, ᐊᐅᓚᔾᔭᐃᖏᓐᓇᕐᒪᑦ ᓂᕿᒃᓴᖃᑦᑎᐊᕈᑕᐅᕙᒃᑐᓂᒃ 

ᐊᑯᑕᐅᕙᓪᓕᐊᖏᓐᓇᖅᑐᓂᒃ ᑕᒪᓐᓇ ᓂᒡᓚᓱᖕᓂᖅᓴᖅ ᑕᕆᐊᕌᓗᐊ ᑕᐅᕙᖔᖅᑐᖅ ᐸᓯᕕᒃᒥᒃ 

ᐃᖏᕐᕋᔪᒥᒃ ᓂᒋᐊᓄᒃ (ᑲᓇᑕᐅᑉ ᓄᓇᖓᑕ ᓯᓈᒍᖅᑐᓂᒃ), ᐊᒻᒪᓗ ᑕᒪᓐᓇ ᓂᒡᓚᓱᖏᓂᓴᖅ ᐃᒪᖏᑦ 

ᐊᑦᓛᓐᑎᒃᒥᖔᖅᐸᒃᑐᑦ ᐊᐅᓚᕙᓕᐊᖏᓐᓇᕆᓪᓗᓂ ᐅᐊᖕᓇᖅᐸᓯᖓᓄᑦ  ᑕᐅᕙᖓᑦ ᓴᓐᓂᕈᑎᐅᑉ 

ᐃᒪᖓᓂᒃ  (ᐊᑯᑭᑦᑐᕐᒥᐅᑦ ᓯᓈᒎᖅᓱᓂ) (ᐃᒪᕐᒥᐅᑕᓕᕆᔨᒃᑯᑦ, 2021); 

• ᐊᒥᓱᕈᖅᐸᓪᓕᐊᖏᓐᓇᖅᑐᑦ ᐱᐊᕋᖅᑖᖅᐸᓪᓕᐊᔪᓐᓇᕐᓂᖏᑦ ᐱᔾᔪᑕᐅᓂᕐᒧᑦ ᐊᑯᓂᐅᓂᖅᓴᖅ 

ᓯᑯᖃᓲᖑᔪᓃᕐᓂᖓᓄᑦ. 

ᐊᓯᖏᓐᓂᑦᑕᐅᖅ ᐱᒻᒪᕆᐊᓗᖕᓂᒃ ᐆᒪᔪᓕᕆᓂᖅ, ᐊᕙᑎᓕᕆᓂᖅ ᖃᓄᐃᓕᖓᓂᖏᓐᓂᒃ ᓴᕐᕙᕐᔪᐊᕐᒥ 

ᖃᐅᔨᓴᕐᕕᐅᓯᒪᓂᖓᓂᒃ ᐃᑲᔫᑕᐅᓚᐅᖅᑐᑦ ᐱᔾᔪᑕᐅᓂᕐᒧᑦ ᐆᒪᔪᖃᕐᕕᐅᖃᑕᐃᓐᓇᕈᓐᓇᕐᓂᖏᓐᓂᒃ 

ᐱᒻᒪᕆᐅᔾᔪᑎᖃᕐᓂᖓᓂᒃ ᒪᑯᓂᖓ ᐃᓚᖃᖅᑐᓂᒃ: ᐱᑕᓕᐊᓘᕙᖕᓂᖏᑦ ᓯᕐᒦᑦ ᑕᐃᑯᓇᖓᓪᓗ ᓴᓗᒪᒧᐊᓗᖕᓂᒃ 

ᐃᒪᑦᑎᐊᕙᖕᓂᒃ ᑯᑐᒡᕕᐅᕙᖕᓂᖏᓐ/ᑰᒡᕕᐅᕙᖕᓂᖏᓐᓂ ᑕᕆᐅᕐᒥ ᐊᕙᑎᒧᑦ, ᑕᒪᒃᑯᐊ ᐃᒪᕐᒥᐅᑕᐃᑦ 

ᐱᕈᖅᐸᓪᓕᐊᓕᓵᖃᑕᕐᓂᖏᑦ ᓂᕿᒃᓴᖃᕈᑲᐅᓵᓕᕙᖕᓂᖏᓪᓗ. ᐊᒻᒪᑦᑕᐅᖅ ᐅᐊᖕᓇᖅᐸᓯᖕᒥ ᐊᐅᒃᑲᕐᓂᖏᑦ 

ᐱᑭᐊᓚᕐᔪᐊᑦ ᐃᕿᕋᓴᐃᑦ ᐃᓱᒪᒋᔭᐅᕙᖕᒥᔪᑦ ᐊᓂᖅᓵᖅᑐᕐᕕᐅᔪᓐᓇᖃᑦᑕᕐᓂᖏᓐᓂᒃ ᓴᓗᒻᒪᖅᓴᐅᑎᖃᕐᒪᑕ, 

ᐊᓂᖅᓵᖅᑐᖅᑕᐅᔪᓐᓇᖅᑐᓪᓗ ᐱᔭᐃᕕᐅᕙᒃᑐᑦ ᐱᐅᔪᓃᕈᑕᐅᔪᓐᓇᖅᑐᓂᒃ ᑕᐃᒪᐃᓂᖓᓄᑦ ᐊᕕᒃᑐᖅᓯᒪᓂᖓᓐᓂ 

ᐱᒻᒪᕆᐅᕗᖅ ᐊᓯᔾᔩᔪᓐᓇᕐᓂᖏᓐᓄᑦ ᐊᓂᖅᓵᖅᑐᕐᓗᖕᓂᒃ ᐊᓯᖏᓂᓪᓗ ᐳᓚᓕᖕᓂ.  

ᐅᐊᖕᓇᖓᓂ ᓯᑯᔪᐃᓐᓂᖅ ᐊᐅᒃᑲᕐᓂᐊᓗᒃ ᑕᐃᒪᖓᑦ ᐊᓯᔾᔨᖅᖃᑕᐃᓐᓇᖅᐳᑦ ᖁᒻᒧᒃᐸᒃᑐᖅ, ᑲᑕᒃᐸᒃᑐᑦ 

ᖃᓄᐃᓕᖓᓂᖏᑦ ᑕᕆᐅᖓᓂ, ᑕᐃᒪᐃᑐᑦ ᑕᒪᐃᓐᓂᒃ ᓯᑯᖃᕐᓂᖓᓄᑦ ᐊᒻᒪᓗ ᐱᖃᓗᔭᕐᓂᒃ ᑕᐃᒃᑯᓴᖓᑦ 

ᓯᕐᒥᖕᓂᖔᖅᓯᒪᔪᓂᒃ ᓯᑯᑐᖃᐅᔪᓂᒃ ᑕᐅᕙᓂ ᐱᑕᓕᖕᓂ ᐊᕕᒃᑐᖅᓯᒪᓂᖓᓂ. ᓄᑕᖅ ᐃᒪᖅ ᑯᒡᐸᒃᑐᖅ ᐊᑯᓪᓗᓂᓗ 

ᑕᕆᐅᑉ ᐃᒪᖓᓄᑦ, ᐃᓚᔭᐅᕙᓪᓕᐊᖏᓐᓇᕋᒥ ᐊᑯᑉᐸᓪᓕᐊᖏᓐᓇᖅᑐᓂᒃ ᑕᒪᒃᑯᓇᖔᖅᑐᓂᒃ ᐊᐅᒃᐸᓪᓕᐊᖏᓐᓇᖅᑐᓂᒃ 



ᓯᑯᑐᖃᓗᖏᑦ ᑕᒃᐹᓃᓐᓂᖏᑦ ᑲᓇᑕᒥ, ᐊᒻᒪᓗ ᐊᑯᑭᑦᑐᓂ. ᐊᒃᑐᖅᑕᐅᕙᖕᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐅᐊᒃᐸᓪᓕᐊᓂᖅᓴᐅᓕᖅᑎᓪᓗᒋᑦ ᐅᐊᖕᓇᖓᓂ ᓇᓗᓇᖅᐳᑦ. ᒫᓐᓇᓵᖅ ᓯᑯᒃᑯᑦ ᐃᑳᕐᕖᑦ ᐃᑲᔫᑕᐅᓚᐅᖅᑐᑦ 

ᐱᑕᖃᓕᖅᐸᓪᓕᐊᓂᖏᓐᓄᑦ ᐊᐅᒃᑲᕐᓃᑦ ᓯᑯᕙᖏᓐᓂᖏᑦ ᑕᒪᒃᑯᐊᓗ ᑐᖓᕕᐅᓪᓚᕆᒍᓐᓇᐃᓪᓗᑎᒃ, ᐊᒻᒪᓗ 

ᓇᓗᓇᕐᓂᖅᓴᒻᒪᕆᐅᓕᖅᓱᑎᒃ ᖃᓄᐃᓕᖓᓕᕈᓐᓇᕐᓂᖏᑦ. ᑕᐃᒫᑦᓴᐃᓇᖅ ᐊᓯᖏᓐᓂ ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᖏᓐᓂ ᐱᕙᓕᖅᑐᓂ ᐊᒃᑐᖅᑕᐅᓱᒪᖃᑕᐅᕙᒃᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓲᕐᓗ ᓯᑯᖃᕐᓂᖓᓂᒃ 

ᖃᓄᐃᓕᖓᓕᕐᓂᖏᓐᓂᒃ, ᐊᓯᔾᔨᖅᐸᓪᓕᐊᓂᖏᓐᓂᒃ ᐃᒪᕐᒥ ᐊᐅᓚᕙᓪᓕᐊᖏᓐᓇᕐᓂᖏᑦ, ᐊᒃᑐᖅᑕᐅᕙᖕᓂᖏᓐᓄᓪᓗ 

ᐆᒪᔪᐃᑦ ᐆᒪᔪᖃᐃᓐᓇᕆᐊᓕᑦ ᑕᕆᐅᕐᒥ ᐃᒪᕐᒥ.  (ICCC, 2017; ᐃᒪᕐᒥᐅᑕᓕᕆᔨᒃᑯᑦ, 2021). 

ᓴᕐᕙᕐᔪᐊᖅ ᐊᒻᒪᓗ ᓂᕈᑐᓂᖅᓴᒥᒃ ᐊᐅᒃᑲᕐᓂᖅ ᓯᑯᕙᖏᓐᓂᖓ ᐱᑭᐊᓚᔪᕐᔪᐊᑦ ᑕᒪᐃᓐᓂᒃ ᐃᓅᖃᑎᒌᒃᑐᓄᑦ 

ᐃᓕᖅᑯᓯᑐᖃᖏᓐᓄᓪᓗ ᐱᒻᒪᕆᐅᓂᖅᑲᖅᐳᑦ. ᑕᐅᓴᒐᓴᐅᓕᖅᑐᓂ ᐊᓂᒍᖅᑐᓂ ᑕᒪᓐᓇ ᐊᕕᒃᑐᖅᓯᒪᓂᖅ 

ᐊᖏᕐᕋᕆᔭᐅᓯᒪᕗᖅ ᐅᐊᖕᓇᖅᐸᓯᖕᒥᐅᑕᐅᓂᖅᐹᖑᔪᓄᑦ ᐃᓄᖕᓄᑦ ᓄᓇᖃᕐᕕᐅᕙᒃᓱᑎᒃ. ᑕᒪᑯᐊ ᐊᐅᒃᑲᕐᓃᑦ 

ᓯᑯᔪᐃᓐᓂᖏᑦ ᐃᑭᕋᓴᐃᑦ ᐊᒥᓱᐊᓗᖕᓂᒃ ᓄᓇᓕᖕᓂ ᐃᓅᖏᓐᓇᕈᓐᑕᐅᖃᑦᑕᖅᓯᒪᕗᑦ ᑕᒪᐃᓐᓂ ᑲᓇᑕᒥᐅᓂᑦ 

ᐊᑯᑭᑦᑐᕐᒥᐅᑕᓂᓗ (ICCC, 2017-ᒥ) ᓄᓇᖃᕐᕕᐅᔪᓂ ᐊᒥᓱᓂ.  

ᑕᒪᐃᓐᓂ ᑕᑯᓪᓗᒍ, ᐅᐊᖕᓇᖓᓂ ᓯᑯᔪᐃᓐᓂᖏᑦ ᐊᐅᒃᑲᕐᓂᐊᓗᖏᑦ ᐊᑑᑎᓕᐊᓘᕗᑦ ᐊᔾᔨᐅᖏᑦᑐᒥᒃ ᐊᒻᒪᓗ 

ᐱᑕᖃᕆᐊᓕᒻᒪᕆᓗᑎᒃ ᐊᕙᑎᖏᑦ, ᐃᑲᔪᖅᓱᐃᒐᒥᒃ ᐃᒪᕐᒥᐅᑕᓂᒃ ᐆᒪᔪᓂᒃ, ᐱᒻᒪᕆᐊᓘᓪᓗᑎᒃ ᐊᕕᒃᑐᖅᓯᒪᓂᖓᓂ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐃᓄᖕᓄᓪᓗ ᐱᒻᒪᕆᐅᓪᓗᑎᒃ ᐃᓕᖅᑯᓯᑐᖃᖏᓐᓄᑦ ᑲᔪᓯᔪᓐᓇᕐᓂᖅ. ᐱᒻᒪᕆᐅᕗᖅ 

ᑐᑭᓯᐅᒪᓂᖏᑦ, ᓴᐳᓐᓂᐊᖅᑕᐅᓗᑎᒡᓗ ᑕᒪᑯᐊ ᐊᔾᔨᖃᖏᑦᑐᑦ ᑕᐃᒪᐃᓂᖏᓐᓄᑦ ᑐᖓᕕᐅᒐᒥᒃ ᐱᓇᓱᒍᓐᓇᕐᓂᖏᓐᓄᑦ 

ᐃᓄᐃᑦ, ᐊᒻᒪᓗ ᓄᓇᕐᔪᐊᓕᒫᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᐅᔨᓴᕈᑕᐅᕙᓪᓕᐊᓂᖏᓐᓄᑦ, 

ᓴᐳᓐᓂᐊᖅᑕᐅᑦᑎᐊᕆᐊᖃᕐᖅᐳᑦ ᐱᓇᐊᕈᑕᐅᕙᒃᑐᓂᒃ. 

 

c. ᐃᓅᖃᑎᒌᒃᑐᓄᑦ ᐃᓅᔾᔪᑎᒃᓴᐃᑦ ᐃᓱᒪᒃᓴᖅᓯᐅᕈᑕᐅᓂᖏᑦ 

 

ᐃᓄᖃᑎᒌᒃᑐᓄ ᐃᓅᔾᔪᑎᒃᓴᖃᕈᓐᓇᕐᓂᖅ ᖃᐅᔨᓴᖅᑕᐅᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᓕᕆᔨᖏᓐᓄᑦ 

ᑮᓇᔭᐅᕐᕕᒃᓴᓕᕆᔨᖏᓐᓄᓪᓗ. ᐊᒥᓱᓂᖅᓴᐃᑦ ᑮᓇᐅᔭᓕᐅᕈᑕᐅᔪᓐᓇᔭᖅᑐᑦ ᓴᕐᕙᕐᔪᐊᕐᒥ ᐱᔾᔪᑎᖃᖅᑐᖅ 

ᓄᓇᒥᐅᑕᑐᖃᕐᓂᒃ ᐊᐅᓚᑦᑎᓂᕐᒥᒃ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᒃ/ᐃᓕᖅᑯᓯᑐᖃᕐᒥᓂᒃ ᐳᓚᕋᑦᑐᓕᕆᓂᕐᒥᒃ. 

ᐱᓕᕿᐊᒃᓴᐃᑦ ᐃᓕᑕᕆᔭᐅᓚᐅᖅᑐᑦ ᖃᐅᔨᓴᖅᑕᐅᓂᖏᓐᓂᒃ ᐃᓚᖃᓚᕆᕗᑦ ᐊᕐᕋᒍᑕᒫᖅ ᐅᒥᐊᕐᔪᐊᑕᐅᕙᖕᓂᖏᓐᓂᒃ 

ᓅᓇᓖᑦ, ᐅᒥᐊᕐᔪᐊᓪᓗ ᐅᓯᔨᐅᕙᓐᓂᖏᓐᓂᒃ ᐱᖁᑎᓂᒃᓄᓘᔭᕐᒥᒃ ᓴᕕᒃᓴᖅᓯᐅᕐᕕᐅᑉ ᐅᔭᕋᓐᓂᐊᖕᕕᖓᓂᒃ, 

ᓯᑯᓯᐅᑎᒃᑯᑦ ᐱᓕᕆᕙᖕᓂᖏᓐᓂ ᑕᐅᕙᓂ ᐳᓚᕋᑦᑎᑦ ᓂᐅᕐᕈᐊᓪᓗ ᐅᒥᐊᕐᔪᐊᑰᖅᑎᑕᐅᕙᖕᓂᖏᑦ ᑕᒃᐸᐅᖓ, 

ᐅᒥᐊᕐᔪᐊᑦ ᖃᐅᔨᓴᖅᑎᑦ ᖃᐅᔨᓴᖃᑕᕐᓂᖏᓐᓂᒃ ᑕᒃᐹᓂ, ᑐᓴᐅᒪᖃᑕᐅᑎᓕᕆᔨᒃᑯᑦ, 

ᑕᕐᕆᐅᓯᐅᖅᑎᐅᕙᒃᑐᓪᓗ, ᐃᓅᔾᔪᑎᒃᓴᓄᑦ ᐱᐅᓯᑐᖃᕐᒥᒍᓪᓗ ᐃᓄᐃᑦ ᐊᖑᓇᓱᖃᑕᕐᓂᖏᓐᓂᒃ, 

ᐃᕿᐊᖑᐃᔭᕋᑎᑦ ᐱᓕᕆᐊᖑᓂᖏᓐᓂᒃ, ᐊᒻᒪᓗ ᐳᓚᕋᑦᑐᓕᕆᓂᕐᒥᒃ. ᐃᒪᕐᒥᐅᑕᓕᕆᔨᒃᑯᑦ 

ᖃᐅᔨᓴᕐᓂᖏᓐᓂ, ᑐᑭᓯᓂᐊᕐᕕᖃᖅᓱᑎᒡᓗ ᐊᓯᒥᓂᒃ ᑲᓇᑕᐅᑉ ᒐᕙᒪᒃᑯᖏᑦ ᐃᖃᓇᐃᔭᕐᕕᖏᓐᓂᒃ, 

ᓄᓇᓕᖕᓂ ᑐᑭᓯᓂᐊᕐᕕᖃᕐᓂᖏᓄᑦ, ᐊᖏᔫᑎᓂᒡᓗ ᓴᓇᕕᖃᖅᑐᓂᒃ ᐊᒃᑐᖅᑕᐅᓯᒪᔪᓐᓇᕐᒥᔪᓂᒡᓗ 

ᐃᓚᐅᑎᑦᑎᓚᐅᕐᒥᔪᑦ ᑲᔪᓯᔪᒥᒃ ᑐᑭᓯᓂᐊᕈᑕᐅᓪᓗᑎᒃ ᐱᓕᕆᕕᐅᖃᑕᕐᓂᖏᓐᓂᒃ ᑕᐅᕙᓂ.  

ᓇᓚᐅᑖᖅᑕᐅᓯᒪᔪᒃ ᐱᕈᖅᐸᓪᓕᐊᑎᑕᐅᔪᓐᓇᕐᓂᖏᑦ ᐱᒋᐊᖅᑎᑕᐅᔪᒪᓂᖓᓂ ᓴᕐᕙᕐᔪᐊᕐᒥ ᓴᐳᓐᓂᐊᖅᑕᐅᕝᕕᒃᓴᖅ 

ᐱᑕᖃᕐᒪᑦ ᐃᕿᐊᖑᐃᔭᐅᑎᓂᒃ ᑲᔾᔮᓇᖅᑐᓕᕆᓂᕐᒥᒃ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᐱᓕᕆᐊᖑᔪᓐᓇᖅᑐᓂᒃ. 

ᐱᒻᒪᕆᐊᓘᕗᖅ ᖃᐅᔨᒪᓂᖅ ᐃᓚᖃᕐᓂᖏᓐᓂᒃ ᓯᕗᓂᒃᓴᒥ ᑮᓈᐅᔭᓕᐅᕐᕕᐅᓕᕈᓐᓇᕐᓂᖓᓂᒃ ᐱᔾᔪᑎᖃᖅᑐᓂᒃ ᓯᓚᐅᑉ 

ᐊᓯᔾᔨᖅᓯᓕᕈᓐᓇᕐᓂᖓᓄᑦ, ᖃᐅᔨᓴᖅᑎᑦ ᖃᐅᔨᓯᒪᖕᒪᑕ ᓯᑰᑦ ᓵᒡᓕᕙᓪᓕᐊᓂᖓᓂᒃ ᐱᑐᖃᐅᓕᕐᓂᖓᓂᓗ 

(ᐃᒪᕐᒥᐅᑕᓕᕆᔨᒃᑯᑦ, 2021) ᑎᑭᑕᐅᓴᕋᐃᓐᓂᖅᓴᓕᐅᕈᓐᓇᖅᑐᖅ ᓴᕐᕙᕐᔪᐊᑉ ᐊᕕᒃᑐᖅᓯᒪᓂᖓᓂ.  

ᐃᓚᖏᓐᓂᒃ ᑮᓈᐅᔭᓕᐅᕈᑎᒃᓴᓂᒃ ᐱᒋᐊᖅᑎᑦᑎᓯᒪᓕᖅᑐᑦ ᐃᒪᕐᒥᐅᑕᖅᓯᐅᖃᑕᕐᓂᕐᒥᓂᒃ/ᐃᖃᓗᒃᓯᐅᕐᓂᕐᒥᒃ 

ᐱᒋᐊᖅᑎᑕᐅᔪᒪᓂᖓᓂ ᓴᐳᓐᓂᐊᖅᑕᐅᓯᒪᕝᕕᒃᓴᐅᑉ. ᐱᒋᐊᖅᑎᑕᐅᔪᒪᓂᖏᑦ ᑕᒪᓐᓇ ᓴᐳᓐᓂᐊᖅᑕᐅᓯᒪᕝᕕᒃᓴᖓᓃᑦᑐᑦ 

ᖁᓪᓕᕇᒡᕕᐅᖕᒪᑦ ᑭᒡᓕᖃᕐᓂᖓᓄᑦ ᐊᑦᓛᓐᑎᖕᒥᐅᑉ ᐃᒫᓗᐊᓂ ᐅᐊᖕᓇᖓᓂ ᐃᖃᓗᒃᓯᐅᖅᑏᑦ ᑲᑐᔾᔨᖃᑎᒌᖏᓐᓂᒃ 



(NAFO−ᑯᑦ) ᐃᒪᕐᒥᐅᑕᓂᒃ ᐱᓇᓱᐊᖅᑎᐅᔪᓂᒃ ᑕᐅᕙᖓᑦ ᐱᓇᓱᐊᕐᕕᖃᖅᑐᓂᒃ 0A−ᒥ. ᑖᒃᑯᐊ ᐊᑦᓚᓐᑎᒃ 

ᐅᐊᖕᓇᖓᓂ ᐃᒪᕐᒥᐅᑕᐅᓂᒃ ᐱᓇᓱᐊᖅᑏᑦ ᑲᑎᒪᔨᖏᑦ ᒪᓕᒐᓪᓗᑐᖃᖅᐳᑦ ᐱᔪᓐᓇᐅᑕᐅᔪᓂᒃ ᓄᓇᕗᒻᒥᐅᑦ ᓄᓇᕗᑦ 

ᓯᓚᑖᓂ ᐱᔪᓐᓇᐅᑎᓕᖕᓂᒃ ᐃᒪᕐᒥᐅᑕᖅᓯᐅᕈᓐᓇᕐᓂᖏᓐᓂᒃ ᓇᑖᕐᓇᓂᒃ.  

ᒫᓐᓇᐅᔪᖅ ᐅᔭᕋᖕᓂᐊᕐᕕᖕᓂ ᕿᓂᕈᓐᓇᐅᑎᓂᒃ ᓇᓂᓯᓇᓱᒡᕕᐅᔪᓐᓇᖅᑐᓂᒡᓗ ᐱᔪᓐᓇᐅᑎᖃᖏᑦᑐᑦ ᑕᒪᓂ ᓴᕙᕐᔪᐊᑉ 

ᓴᐳᓐᓂᐊᖅᑕᐅᓯᒪᕕᒃᓴᖓᓂᒃ. ᕿᑭᖅᑖᓘᖕᒥ ᓄᓘᔭᕐᒥ ᐅᔭᕋᓐᓂᐊᕐᕕᒃ ᐹᕕᓐᓛᓐᑯᓐᓂ ᑕᐃᓐᓇᑑᑲᓚᐅᕋᒥ 

ᐅᔭᕋᖕᓂᐊᕐᕕᐅᔪᖅ ᖃᓂᒋᔭᓃᑦᑐᑦ ᓴᕐᕙᕐᔪᐊᑉ. ᐅᔭᕋᓐᓂᐊᕐᕕᒃ ᐃᓂᓕᒃ ᐊᒥᓲᖏᑦᑐᓂᒃ ᕼᐊᓚᓂᒃ ᑭᓛᒥᑕᓂᒃ ᓂᒋᐊᓂ 

ᓴᕐᕙᕐᔪᐊᑉ, ᕿᑭᖅᑖᓘᖕ ᐃᓚᖓᓂ (ᐹᕕᓐᓚᓐᑯᑦ ᓄᓘᔭᕐᒥᒃ ᐅᔭᕋᖕᓂᐊᖅᑏᑦ 2017−ᒥ). ᐅᒥᐊᕐᔪᐊᒃᑯᑦ ᐅᓯᔭᐅᕙᓂᖏᑦ 

ᐱᖁᑎᕐᔪᐊᑦ ᐅᔭᕋᓐᓂᐊᕐᕕᖓᓃᖔᖅᑐᑦ ᑕᐅᕘᓇᖃᑕᕈᓐᓇᖅᐳᑦ ᓴᐳᓐᓂᐊᖅᑕᐅᓯᒪᕕᒃᓴᖓᒍᑦ.  

ᒫᓐᓇᐅᔪᖅ ᒪᓕᒐᖅᑎᒍᑦ ᓄᖃᖓᑎᑕᐅᕗᑦ ᑕᒪᕐᓂᒃ ᓄᑖᓂᒃ ᐅᖅᓱᐊᓗᒃᓯᐅᕈᒪᔪᓄᑦ ᒐᓴᓖᒃᓴᖅᓯᐅᕈᒪᔪᓄᓪᓗ 

ᐱᔪᓐᓇᐅᑎᑦ ᑕᐅᕙᓂ ᐊᕙᓗᐊᓂ ᓴᕐᕙᕐᔪᐊᑦ. ᒪᓕᒃᓱᑎᒃ ᖃᓄᐃᓕᐅᕈᑎᒃᓴᓂᒃ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒥᒃ 

ᓴᓐᓂᕈᑎᐅᑉ ᐃᒪᖓᓂᒃ, ᕿᑭᖅᑕᓘᓪᓗ ᐃᑭᕋᓴᖓᓂᒃ (ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ, 2019), ᒫᓐᓇᐅᔪᕐᓗ 

ᐃᓱᒪᒋᔭᐅᓗᐊᖅᑐᔮᕋᖓᓂᒃ ᐅᖅᓱᐊᓗᓐᓂᐊᖅᑎᓄᑦ, ᒐᓴᓖᒃᓴᖅᓯᐅᑏᓪᓗ ᑲᒻᐸᓂᖏᓐᓄᑦ ᐱᕙᓪᓕᐊᑎᑦᑎᔪᒪᓂᖅ 

ᑕᐅᕙᓂ ᐊᕕᒃᑐᖅᓯᒪᓂᖓᓂ. 

ᒫᓐᓇᐅᔪᖅ, ᐅᒥᐊᕐᔪᐊᖃᓲᖑᓂᖏᑦ ᑕᐅᕙᓂ ᐊᕙᓗᐊᓂ ᓴᕐᕙᕐᔪᐊᑉ ᑭᒡᓕᖃᕐᕕᖓᓂ ᐊᑐᖅᑕᐅᕙᒃᑐᖅ ᑕᒪᐃᓐᓂᒃ 

ᐅᓯᔭᐅᔪᖃᕌᖓᑦ, ᐃᖃᓗᒃᓯᐅᕐᕕᐅᓄᖓᓄᑦ, ᐅᒥᐊᕐᔪᐊᕌᓗᖕᓄᓪᓗ, ᑭᓇᑯᑐᐃᓐᓇᐃᓪᓗ ᓂᐅᕐᕈᐊᑦ 

ᐅᒥᐊᔪᐊᒃᑰᖅᑕᐅᕙᖕᓂᖏᓐᓂᒃ ᑕᐅᕘᓇ, ᒐᕙᒪᒃᑯᓐᓄᓪᓗ, ᓯᑯᓯᐅᑎᒃᑯᓄᓪᓗ. ᐅᒥᐊᕐᔪᐊᑦ ᑕᐅᕙᓂ 

ᐊᒥᓱᕈᕆᐊᒃᑲᓐᓂᕈᓐᓇᖅᑐᒃᓴᐅᕗᑦ ᓯᕗᓂᒃᓴᐅᓂᐊᖅᑐᒥ ᐱᓕᕆᐊᖑᓕᕐᓂᕈᑎᒃ ᐅᔭᕋᖕᓂᐊᕐᕖᑦ, 

ᐅᖅᓱᐊᓗᒃᓯᐅᖅᑏᓪᓗᓐᓃᑦ ᒐᓴᓖᒃᓴᖅᓯᐅᖅᑎᓪᓗᓐᓃᑦ ᐊᖏᖅᑕᐅᓇᔭᕈᑎᒃ.  

ᐱᔾᔪᑕᐅᓂᖏᓐᓄᑦ ᓴᐳᓐᓂᐊᖅᑕᐅᓂᖏᑦ ᐱᐅᓯᑐᖃᖏᑦ ᑕᐅᕙᓂ ᐊᕙᑎᖏᑦ ᐃᓚᒋᔭᐅᓂᐊᖅᑐᑦ 

ᓴᐳᓐᓂᐊᖅᑕᐅᓯᒪᕕᖕᒧᑦ, ᐱᕙᓕᐊᔪᓐᓇᕆᕗᑦ ᑮᓇᐅᔭᓕᐅᕐᕕᒃᓴᓄᑦ/ᐃᓕᖅᑯᓯᓕᕆᓂᕐᒥᒡᓗ ᐳᓚᕋᑦᑐᓕᕆᓂᖅ 

ᐱᒋᐊᖅᑎᑕᐅᒍᓂ. ᐊᒥᓱᖅᓯᒪᖕᒪᑕ ᐃᑭᒪᕕᐅᕙᒃᑐᑦ ᓂᐅᕐᕈᐊᓄᑦ ᐳᓚᕋᑎᓄᑦ ᐅᒥᐊᕐᔪᐊᑦ ᓄᓇᕗᒻᒧᐊᕈᔾᔭᐅᕙᒃᑐᑦ, 

ᕿᑭᖅᑕᓂᓗ ᐊᕕᒃᑐᖅᓯᒪᓂᖓᓂ ᖃᐅᔨᓴᖅᑕᐅᑦᑕᖅᓯᒪᔪᖅ ᐊᑕᓪᓗᓂᓗ ᓇᖏᐊᕐᓇᕈᓃᖅᐸᓪᓕᐊᓂᖓᓂᒃ ᑕᕆᐅᕐᒥ 

ᓯᑯᐃᕈᑎᕙᓪᓕᐊᓂᖓᓄᑦ, ᐊᒻᒪᓗ ᐊᑯᓂᐅᓂᖅᓴᖅ ᑐᕙᐃᖓᕙᓕᕐᓂᖓᓄᑦ. ᒫᓐᓇᐅᔪᖅ 8−ᖑᖕᒪᑕ ᐱᔪᓐᓇᐅᑎᓖᑦ 

ᐊᐅᓛᖅᑎᑦᑎᖃᑕᕈᓐᓇᖅᑐᑦ, ᖁᓖᓪᓗ ᐊᓯᖏᓐᓂᒃ ᐱᔪᓐᓇᐅᑎᓕᒃ ᐊᐅᓚᑦᑎᔨᐅᕙᒃᑐᑦ ᓄᓇᓕᖕᓂ ᐊᐅᓱᐃᑦᑐᕐᒥ, 

ᒥᑦᑎᒪᑕᓕᖕᒥ, ᖃᐅᓱᐃᑦᑐᕐᒥ, ᐃᒃᐱᐊᕐᔪᖕᒥᓗ. ᑕᒪᒃᑯᐊ ᐱᔪᓐᓇᐅᑎᓕᒃ ᐊᐅᓪᓛᖅᑎᑦᑎᕙᒃᑐᑦ ᐊᒥᓱᓂᒃ 

ᐊᔾᔨᒌᖏᑦᑑᑎᐅᔪᓂᒃ ᐊᑐᒐᒃᓴᓂᒃᓯᕙᒃᑐᑦ ᑲᔾᔮᓇᖅᑐᓂᒃ ᐃᕿᐊᖑᐃᔭᐅᑎᖃᑦᑎᑦᑎᕙᖕᓂᖅ. ᐱᕙᓪᓕᐊᒍᑎᒃ 

ᐃᕿᐊᖑᐃᔭᐅᑎᒃᓴᐃᑦ ᐳᓚᕋᑦᑐᓕᕆᓂᕐᒧᑦ ᐱᓕᕆᐊᒃᓴᐃᑦ ᐊᔪᓐᓇᕈᓃᕈᓐᓇᖅᐳᖅ ᓯᕗᓂᒃᓴᒥᒃ, 

ᓯᑯᐃᔭᖅᐸᓪᓕᐊᖏᓐᓇᕈᓂ ᑕᐅᕙᓂ.  

 

4. ᑐᑭᓯᓂᐊᕐᕕᐅᓂᖏᑦ ᐃᓚᐅᑎᑕᐅᕙᖕᓂᖏᓪᓗ 

ᐊᑕᓃᑉᐳᑦ ᑕᒡᕙᓂ ᓇᐃᓈᖅᓯᒪᔪᒃ ᐅᓂᒃᑳᓕᐊᑦ ᑐᑭᓯᓂᐊᕐᕕᐅᓚᐅᕐᓂᖏᓐᓂᒃ, ᐃᓚᐅᑎᑕᐅᕙᓚᐅᕐᓂᖏᓐᓂᓗ. 

ᐅᓂᒃᑳᖅᓯᒪᑦᑎᐊᒃᑲᓐᓂᖅᓱᑎᒃ ᑐᑭᓯᓂᐊᕐᕕᐅᓂᖏᓐᓂᒃ ᐃᓚᐅᑎᑕᐅᓂᖏᓐᓂᓗ ᐅᓂᒃᑳᓕᐅᖅᓯᒋᕗᑦ ᐃᖕᒥᒎᖅᑐᓂᒃ 

“ᑐᑭᓯᓂᐊᕐᕕᐅᓂᖏᓐᓄᑦ ᐃᓚᐅᑎᑕᐅᓂᖏᓄᓪᓗ ᓇᐃᓈᖅᑕᐅᓯᒪᔪᑦ” ᐅᓂᒃᑳᓕᐊᖏᓐᓂᒃ ᐊᒻᒪᓗ ᑕᐃᒃᑯᓇᓂ 

ᑕᐃᔭᐅᔪᓂᒃ “ᑐᓴᖅᒥᔭᕗᓐᓂ” ᐅᓂᒃᑳᓕᐊᓂᒃ, ᑕᒪᐃᓐᓄᑦ ᑖᒃᑯᓄᖓ ᐃᓚᒋᔭᐅᖃᑕᐅᔪᓂᒃ.   

a. ᐃᓚᒋᔭᐅᓕᖅᓯᒪᓂᖏᑦ 

ᑕᐃᒪᖓᑦ 2019−ᒥᒃ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑭᐅ−ᐊᐄ−ᐄᑯᑦ ᐱᓕᕇᓐᓇᕐᒪᑎᒃ ᓇᓗᓇᐃᔭᐃᓂᕐᒧᑦ 

ᐊᑐᖅᑕᐅᖔᕈᓐᓇᖅᑐᓂᒃ ᓴᐳᓐᓂᐊᕈᑎᒃᓴᐅᔪᓐᓇᖅᑐᓂᒃ, ᒥᓂᕆᔭᐅᓂᖓᓄᑦ ᓴᕐᕙᕐᔪᐊᖅ ᐊᓯᖏᓪᓗ ᓄᓇᐃᑦ 

ᐃᒪᐃᓪᓗᓐᓃᑦ ᑕᐅᕙᓂ ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂᑦᑐᑦ ᓄᓇᕗᒻᒥ. ᑕᒫᓂ 2021-ᒥ ᕿᑭᖅᑕᐃᑦ ᓴᕐᕙᕐᔪᐊᕐᒥᓗ 

ᐃᖃᓇᐃᔭᖅᑎᖏᓐᓂᒃ ᑎᒥᖁᑎᒋᔭᐅᔪᑦ (ᐃᖃᓇᐃᔭᖅᑏᑦ ᑎᒥᖁᑎᖓᑦ) ᓴᕿᑎᑕᐅᓚᐅᖅᓯᒪᔪᖅ ᑲᔪᓯᔭᕆᐊᖃᕐᓂᖏᓐᓄᑦ 

ᓴᐳᓐᓂᐊᖅᑕᐅᓂᖏᑦ ᒥᐊᓂᕆᔭᐅᓂᖓᓗ ᐱᒋᐊᖅᑎᑕᐅᔪᒪᔪᖅ ᕿᑭᖅᑕᐃᑦ ᓴᕐᕙᕐᔪᐊᕐᒥᓗ ᓴᐳᓐᓂᐊᖅᑕᐅᓯᒪᕝᕕᒃᓴᖅ. 



ᑕᐃᑯᐊ ᐃᖃᓇᐃᔭᖅᑏᑦ ᑎᒥᖁᑎᖓᑦ ᐃᓚᖃᖅᐳᑦ ᑭᒡᒐᖅᑐᐃᔨᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, 

ᑭᐅ−ᐊᐄ−ᐃᒃᑯᑦᓐᓂᒃ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ.  

b. ᑐᑭᓯᓂᐊᕐᕕᐅᓂᖏᑦ ᐃᓚᐅᑎᑕᐅᕙᓚᐅᕐᓂᖏᓪᓗ 

ᐊᖅᑯᑎᒋᔭᐅᓗᑎᒃ ᐃᖃᓇᐃᔭᖅᑏᑦ ᑎᒥᖁᑎᖓᑦ, ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᐃᓐᓇᖅᐳᑦ ᑭᐅ−ᐊᐄ−ᐃᒃᑯᓐᓂᒃ 

ᐊᑐᓕᖅᑎᑎᕙᓕᐊᓂᕐᒧᑦ ᓄᓇᓕᖕᓂ ᑐᑭᓯᓂᐊᕐᕕᖃᕆᐊᖃᕐᓂᖅ ᕿᑭᖅᑕᓂ ᐊᕕᒃᑐᖅᓯᒪᓂᖓᓂ ᓄᓇᕗᒻᒥ. 

ᑭᐅ−ᐊᐄ−ᐃᒃᑯᑦ ᓇᓗᓇᐃᔭᐃᓚᐅᖅᑐᑦ ᑐᑭᓯᓂᐊᕐᕕᐅᔭᕆᐊᖃᕐᓂᖏᓐᓂ ᐱᖓᓲᔪᖅᑐᑦ 6 ᓄᓇᓖᑦ ᖃᓂᓐᓂᖅᐹᕐᒥᑦᑐᑦ 

ᓴᕐᕙᕐᔪᐊᕐᒥ ᓴᐳᓐᓂᐊᖅᑕᐅᓯᒪᕕᒃᓴᒥᒃ: ᐊᐅᓱᐃᑦᑐᕐᒥ, ᖃᐅᓱᐃᑦᑐᕐᒥ, ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥᒃ, 

ᐊᒻᒪᓗ ᕿᑭᖅᑕᕐᔪᐊᕐᒥᒃ.  

ᓯᕗᓪᓕᕐᒥ ᑐᑭᓯᓂᐊᕐᕕᐅᖄᓚᐅᖅᑐᑦ ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, ᕿᑭᖅᑕᕐᔪᐊᓂ ᑕᒫᖓᑦ ᐋᒃᑑᐱᕆ 24-27, 

2023-ᒥ ᐊᒻᒪᓗ ᐃᒃᐱᐊᕐᔪᖕᒥ,ᐊᐃᓱᐃᑦᑐᕐᒥ, ᖃᐅᓱᐃᑦᑐᕐᒥᓗ ᔭᓄᐊᕆ 16-18, 2014-ᒥ. ᓯᕗᓪᓕᕐᒥ 

ᑐᑭᓯᓂᐊᕐᕕᐅᓂᖏᓐᓂ ᑲᑎᒪᓚᐅᖅᑐᑦ ᕼᐊᒻᒪᓚᑯᑦ ᑲᑎᒪᔨᖏᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐃᓄᐃᓪᓗ 

ᑭᓇᒃᑯᑐᐃᓐᓇᐃᑦ ᑕᒪᐃᓐᓂ ᐃᓚᐅᔪᒪᔪᑦ ᓄᓇᖓᓂ. ᒪᒥᐊᓇᓚᐅᖅᑐᖅ ᐃᓄᓕᒫᓄᑦ ᑲᑎᒪᕕᒃᓴᓂᖅ ᐊᒃᑐᐱᕆ 26-ᒥ 

ᓄᖃᖅᑎᑕᐅᓚᐅᕐᒪᑦ ᓯᓚᓗᖕᓂᖓᓄᑦ. ᑕᒪᐃᓐᓂ ᑲᑎᒪᓂᖏᓐᓂ, ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓕᐅᒪᐅᖅᑐᑦ 

ᓴᕿᑎᑦᑎᓗᑎᒃ ᐱᒋᐊᖅᑎᑕᐅᔪᒪᓂᖓᓂᒃ ᓴᕐᕙᕐᔪᐊᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖅ,ᐊᒻᒪᓗ ᐅᖃᐅᓯᐅᓪᓗᑎᒃ 

ᕿᓚᒥᐅᓂᖅᓴᒧᑦ ᐊᑯᓂᐅᓂᖅᓴᐅᓂᐊᖅᑐᒧᓪᓗ ᓴᐳᓐᓂᐊᖅᑕᐅᓂᖏᓐᓂᑦ ᑐᕋᒐᕆᔭᐅᕗᑦ, ᐊᒻᒪᓗ ᖃᖓᖑᖅᐸᑦ 

ᐱᒋᐊᕐᕕᒃᓴᖃᕋᔭᕐᒪᖔᑕ. ᐱᒻᒪᕆᐅᔪᓂᒃ ᐅᓂᒃᑳᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᓴᕿᑎᑦᑎᓪᓗᑎᒃ 

ᓴᐳᓐᓂᐊᖅᑕᐅᓯᒪᕕᒃᓴᐅᑉ ᑐᕌᒐᕆᔭᖏᓐᓂᒃ ᐊᒻᒪᓗ ᑐᓴᕈᒪᓂᖏᓐᓂᒃ ᑕᐃᒃᑯᓂᖓ. ᑕᒪᐃᓐᓂ ᑲᑎᒪᓂᖏᓐᓂ, 

ᑭᐅ−ᐅᐃ−ᐄᒃᑯᑦᑕᐅᖅ ᐅᓂᒃᑳᓕᓚᐅᖅᑐᑦ ᕿᑭᖅᑕᓂ ᐊᕕᒃᑐᖅᓯᒪᓂᖓᓂ ᓴᐳᓐᓂᐊᖅᑕᐅᓯᒪᕕᒃᓴᖓᑕ 

ᖃᓄᐃᓕᖓᓂᐊᕐᓂᖓᓂᒃ, ᐅᖃᐅᓯᐅᓪᓗᑎᒃ ᑐᖓᕕᒃᓴᐅᓂᖏᑦ ᐊᒻᒪᓗ ᑕᐅᑐᒐᕆᔭᐅᓂᖏᑦ ᐊᑯᓂᐊᓂᐊᖅᑐᒧᑦ 

ᓴᐳᓐᓂᐊᖅᑕᐅᓯᒪᓚᖓᓂ ᑕᐅᕙᓂ. ᑮᐅ−ᐅᐄ−ᐄᒃᑯᑦᑕᐅᖅ ᐅᖃᐅᓯᖃᓚᐅᖅᑐᑦ ᐃᓄᐃᑦ ᒥᐊᓂᕆᔨᐅᓂᖏᓐᓂᒃ, 

ᓄᓇᓕᖃᐃᓪᓗ−ᐊᐅᓚᑦᑎᔨᐅᓂᖏᓐᓂ ᒐᕙᒪᖏᓐᓂ, ᐱᖁᑎᕐᔪᐊᓪᓗ ᐱᑕᖃᕆᐊᓕᑦ ᐃᑲᔫᑕᐅᓂᖏᓐᓂᒃ ᐊᒻᒪᓗ 

ᐃᒪᕐᒥᐅᖅᓯᐅᕈᑎᒃᓴᓂᒃ/ᐃᖃᓗᓕᕆᓂᕐᒥᒃ ᐋᖀᖃᑎᒌᒍᓐᓇᕐᓂᖏᓐᓂᒃ. ᐱᓕᕆᐊᓂᖏᑦ ᓇᐅᑦᑎᖅᑐᖅᑕᐅᕙᖕᓂᖏᓐᓄᑦ 

ᐊᕕᒃᑐᖅᓯᒪᓂᖏᓐᓂ ᐊᐅᓚᑦᑎᔨᐅᓂᖏᓐᓂᒃ ᓲᕐᓗ ᓇᐅᑦᑎᖅᓱᖅᑎᑦ ᐱᓕᕆᐊᖏᓐᓂᒃ ᐅᖃᐅᓯᐅᓚᐅᕐᒥᔪᑦ.  

ᑐᒡᓕᕆᔭᒥᒃ ᑐᑭᓯᓂᐊᕐᕕᐅᓚᐅᖅᑐᑦ ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, ᕿᑭᖅᑕᕐᔪᐊᓂᓗ ᒪᐃ 13-15 2024-ᒥ ᑕᐅᕙᓂ 

ᐃᒃᐱᐊᕐᔪᖕᒥ,ᖃᐅᓱᐃᑦᑐᕐᒥ, ᐊᐅᓱᐃᑦᑐᕐᒥᓗ ᑕᒫᓂ ᔫᓐ 3-7 2024−ᒥ. ᑐᒡᓕᕆᔭᐅᔪᓂᒃ ᑐᑭᓯᐊᓂᕐᕕᐅᓕᓚᐅᕐᒥᔪᑦ 

ᕼᐊᒻᒪᓚᑦᑯᑦ ᑲᑎᒪᔨᖏᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᑭᓇᑯᑐᐃᓐᓇᐃᓪᓗ ᐃᓚᐅᔪᒪᔪᑦ ᑕᒪᐃᓐᓂᒃ ᐱᖓᓲᔪᖅᑐᓂᒃ 

ᓄᓇᓕᖕᓂ. ᑲᑎᒪᕙᒃᓱᑎᒃ,  ᐃᒪᕐᒥᐅᑕᓕᕆᔨᒃᑯᑦ  ᐅᓂᒃᑳᓕᐅᖃᑕᓚᐅᖅᑐᑦ ᐊᓯᒃᑲᓐᓂᖏᓐᓂᒃ ᖃᐅᔨᕙᓪᓕᐊᔭᖏᓐᓂᒃ 

ᐱᔾᔪᑎᖃᖅᑐᓂᒃ ᓴᐳᓐᓂᐊᖅᑕᐅᓯᒪᕕᒃᓴᒥᒃ ᓴᕿᑎᑕᐅᔪᓐᓇᖅᑐᓂᒃ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ ᑕᐃᒃᑯᐊ 

ᕿᒥᕐᕈᐊᖅᑕᐅᓗᑎᒃ ᐱᕙᓪᓕᐊᓂᖏᑦ ᑕᒪᒃᑭᕐᓗᒋᑦ ᐱᔾᔪᑎᖃᖅᑐᓂᒃ ᑖᒃᑯᐊ ᐊᑐᖅᑕᐅᔪᓐᓇᖁᓪᓗᒋᑦ 

ᓴᐳᓐᓂᐊᕈᑎᒃᓴᐅᔪᓐᓇᕐᓂᖅ, ᑕᐃᑭᑯᓂᖓ ᐱᒋᐊᖅᑎᑕᐅᖁᔭᐅᔪᓂᒃ ᑭᒡᓕᖃᕐᕕᒃᓴᕆᔭᐅᓂᐊᖅᑐᓂᒃ.  

ᐃᒪᕐᒥᐅᑕᓕᕆᔨᒃᑯᑦᑕᐅᖅ ᐅᓂᒃᑳᓕᐊᓚᐅᖅᑐᑦ ᒪᓕᒐᓪᓗᑐᕆᔭᐅᓂᐊᖅᑐᓂᒃ ᐊᑐᖁᔭᒥᓂᒃ ᐃᓚᖃᓚᐅᖅᑐᓂᒃ 

ᑕᒪᐃᓐᓂᒃ ᑕᑯᓂᐊᕐᓗᒋᑦ ᑮᓇᐅᔭᓕᐅᕐᕕᒃᓴᐃᑦ ᐱᓕᕆᕝᕕᐅᓕᕈᓐᓇᖅᑐᓪᓗᓐᓃᑦ ᑕᐅᕙᓂ ᐊᒻᒪᓗ ᖃᓄᐃᑦᑐᓂᒃ 

ᑎᑎᕋᖅᓯᒪᓕᕐᒪᖔᑕ ᐱᓕᕆᕕᐅᓕᐊᓂᒃᑐᓂ ᑕᐃᕙᓂ ᓴᐳᓐᓂᐊᖅᑕᐅᓯᒪᕕᒃᓴᖓᓂᒃ.  ᑭᐅ−ᐊᐄ−ᐃᒃᑯᑦ 

ᐅᓂᒃᑳᓕᐅᕆᐊᒃᑲᓐᓂᓚᐅᕐᒥᔪᑦ ᐱᔾᔪᑎᖃᖅᑐᓂᒃ ᐃᓄᐃᑦ ᓴᐳᓐᓂᐊᖅᑕᐅᓯᒪᖁᔭᖏᓐᓂᒃ ᒥᐊᓂᕆᔨᐅᓂᖏᓐᓂ 

ᑕᒪᒃᑯᓂᖓ ᐊᑐᖅᑕᐅᔪᓐᓇᕐᓂᖏᓐᓂᒃ ᐊᑯᓂᐅᓂᐊᖅᑐᒧᑦ ᓴᐳᓐᓂᐊᕈᑕᐅᔪᓇᕐᓂᕐᒧᑦ. ᑕᒪᒃᑯᓂᖓ ᑲᑎᒪᓂᖏᓐᓂ, 

ᓄᓇᓖᑦ ᐃᑲᔪᖅᓱᐃᓂᕋᐃᓚᐅᖅᑐᑦ ᓴᖏᓂᖅᓴᓂᒃ ᓴᐳᓐᓂᐊᖅᑕᐅᓯᒪᑦᑎᐊᖁᔨᓂᖅ ᓴᕐᕙᕐᔪᐊᕐᒥᒃ.. 

ᓯᑎᐱᕆ 2024-ᒥ, ᐃᖃᓇᐃᔭᖅᑏᑦ ᑎᒥᖁᑎᖏᑦ ᑐᓂᐅᖃᐃᓚᐅᖅᑐᑦ “ᑐᓴᖅᓯᒪᔭᕗᓐᓂᒃ” ᐅᓂᒃᑳᓕᐊᓂᒃ 

ᐱᖓᓱᔪᖅᑐᓄᑦ 6−ᓄᑦ ᓄᓇᓕᖕᓄᑦ ᑐᓴᕐᕕᐅᓯᒪᓗᑎᒃ ᓄᓇᓖᑦ ᑐᑭᓯᓂᐊᕐᕕᐅᓚᐅᕐᓂᖏᓐᓂᒃ. ᑎᑎᖃᖅᑖᓚᐅᕐᒥᔪᑦ 

ᐃᑲᔪᖅᓱᖅᑕᐅᓂᖏᓐᓂᒃ ᒪᓕᒐᓪᓗᑐᖃᖁᔨᓂᖏᓐᓂᒃ ᑕᒪᐃᓐᓂᒃ ᐱᖓᓲᔪᖅᑐᓂᒃ ᓄᓇᓕᖕᓂᖓᖅᑐᓂᒃ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓂᒃ. ᓄᓇᕗᑦ ᒐᕙᒪᑯᖏᑦᑕᐅᖅ ᑐᓂᓯᓚᐅᕐᒥᔪᑦ ᑎᑎᖃᓂᒃ 

ᐃᑲᔪᖅᓱᐃᓂᕐᒥᓂᒃ.  



ᐊᓯᖏᑦ ᐊᒃᑐᖅᑕᐅᓯᒪᔪᓐᓇᕐᒥᔪᑦ 

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓚᐅᖅᑐᑦ ᐊᖏᔫᑎᓂᒃ ᓴᓇᕕᓕᖕᓂᒃ ᐱᒻᒪᕆᐅᔪᓂᒡᓗ ᐊᒃᑐᖅᑕᐅᓯᒪᔪᓐᓇᕐᒥᔪᓂᒃ 

ᐱᒋᐊᖅᑎᑕᐅᔪᒪᓂᖓᓂᒃ ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᕐᒧᑦ ᓴᕐᕙᖅᑑᕐᒥ ᑲᑎᒪᑎᑕᐅᓗᑎᒃ ᒥᓂᔅᑕᖓᓄᑦ 

ᒪᓕᒐᓕᐅᕈᑕᐅᔪᓐᓇᕐᓂᖏᓐᓂᒃ, ᒪᕐᕈᐃᓕᖃᖓᔫᖕᓂᒃ ᑲᑎᒪᑕᐅᓗᑎᒃ. ᐊᒃᑐᖅᑕᐅᓯᒪᖃᑕᐅᔪᓐᓇᖅᑐᑦ ᐃᓚᐅᓚᐅᖅᑐᑦ 

ᑕᒪᒃᑯᐊᑑᖏᑲᓗᐊᕆᑎᒃ ᐃᓚᐅᕐᓂᖏᓐᓂ ᐅᑯᐊ: ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ, ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ, ᐃᓄᐃᑦ ᓄᓇᕐᔪᐊᕐᒥ 

ᑲᑎᒫᔨᖏᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐊᕙᑎᓕᕆᔩᑦ ᒐᕙᒪᐅᖏᑦᑐᑦ ᑎᒥᖁᑎᖏᑦ, ᑮᓇᐅᔭᓕᐅᖅᑏᑦ  ᐃᖃᓗᒃᓯᐅᕐᓂᖅ 

ᓴᓈᖃᖅᑐᑦ, ᐅᒥᐊᕐᔪᐊᓕᕆᔨᒃᑯᑦ, ᑐᓴᐅᒪᖃᑕᐅᑎᓕᕆᔨᒃᑯᑦ, ᐃᓄᖕᓂᒃ ᓂᐅᕐᕈᓂᒃ ᐊᐅᓛᕈᔾᔨᕙᒃᑐᑦ ᐅᒥᐊᕐᔪᐊᑦ, 

ᐅᖅᓱᓗᓐᓂᐊᖅᑏᑦ ᒑᓴᓖᒃᓴᖅᓯᐅᑏᓪᓗ, ᓄᓇᓕᖕᓂ ᐊᐅᓛᕈᔾᔨᕙᒃᑐᑦ ᐊᑭᓖᔪᓂᒃ, ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕈᑎᓂᒃ 

ᓴᓇᔨᐅᔪᓐᓇᖅᑐᑦ ᐊᖅᑯᑎᒃᓴᖏᓐᓂᒃ, ᐊᒻᒪᓗ ᓄᓇᓕᖕᓂ ᑲᒪᔨᐅᕙᒃᑐᑦ.  ᑕᒫᓂ ᔪᓚᐃ 2024−ᒥ, ᑎᑎᕋᕐᕕᐅᓚᐅᖅᑐᑦ 

ᑕᒪᕐᒥᒃ ᐃᓚᒋᔭᐅᔪᑦ ᐃᖃᓇᐃᔭᖅᑏᑦ ᑲᑎᒪᔨᖏᓐᓂᒃ ᑐᓴᕈᒪᓪᓗᑎᒃ ᑲᔪᓯᓂᖏᓐᓂᒃ ᐱᓕᕆᐊᖑᕙᓪᓕᐊᔪᓂᒃ 

ᐅᕝᕙᓗᓐᓃᑦ ᐸᕐᓇᐅᑕᐅᓯᒪᔪᓂᒃ ᑲᔪᓯᑎᑕᐅᔪᓐᓇᕐᓂᖅ ᕿᑭᖅᑕᐃᑦ ᖃᐅᔨᓴᖅᑕᐅᓯᒪᕝᕕᒋᔭᖏᓐᓂ. ᑭᖑᓂᐊᖑᑦ 

ᓯᕗᓪᓕᕐᒥ ᑐᑭᓯᓂᐊᕐᕕᐅᒐᒥᒃ, ᑕᒫᓂ ᐊᒃᑐᐱᕆ 2024−ᒥ, ᐃᒪᕐᒥᐅᑕᓕᕆᔨᒃᑯᑦ ᑖᒃᑯᓂᖓᑦᓴᐃᓇᖅ 

ᐃᓚᐅᑎᑦᑎᓚᐅᕐᒥᔪᑦ ᐱᒋᐊᖅᑎᑕᐅᔪᒪᔪᓂᒃ ᒪᓕᒐᓕᐅᕈᑕᐅᔪᓐᓇᕐᓂᖓᓐᓂᒃ ᒥᓂᔅᑕᒧᑦ ᓴᕿᑎᑦᑎᔪᓐᓂᕐᒧᑦ 

ᓴᐳᓐᓂᐊᖅᑕᐅᕕᒃᓴᖓᓂᒃ ᑕᐃᑲᓂ ᓴᕐᕙᕐᔪᐊᕐᒥ ᑐᓴᕈᒪᓗᒋᑦ ᐃᓱᒪᒋᔭᐅᓂᖏᑦ.   

 

ᐃᒪᕐᒥᐅᑕᓕᕆᔨᒃᑯᑦᑕᐅᖅ ᐃᓚᐅᑎᑦᑎᓚᐅᖅᑐᑦ ᑐᓴᐅᒪᑎᑦᑎᓪᓗᑎᒃ ᑕᒪᐃᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ 

ᐃᖃᓇᐃᔭᕐᕕᖏᓐᓂ, ᐃᓚᖃᖅᓱᑎᒃ ᐅᑯᓂᖓ, ᑕᒪᒃᑯᓂᖓᑑᖏᒥᔪᖅ: ᐊᕙᑎᓕᕆᔨᕐᔪᐊᒃᑯᑦ, ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ, ᑲᓇᑕᐅᑉ ᒐᕙᒪᒃᑯᖏᑦ−ᐃᓄᐃᓪᓗ ᐃᓚᓕᐅᑎᓯᒪᓂᖏᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᑦ ᑲᓇᑕᒥ, 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᒥᐅᑕᑐᖃᓕᕆᔨᒃᑯᑦ ᑲᓇᑕᒥ, ᑲᓇᑕᒥ ᓯᒡᔭᖅᐸᓯᒻᒥ ᓴᐳᓐᓂᐊᖅᑎᑦ 

ᓯᑯᓯᐅᑎᓖᓪᓗ, ᓄᓇᕐᔪᐊᕐᒥ ᐱᕙᓪᓕᐊᔪᓕᕆᔨᖏᑦ ᑲᓇᑕᒥ, ᒐᕙᒪᒃᑯᓪᓗ ᐃᖃᓇᐃᔭᕐᕕᖓᑦ ᑲᓇᑕᓕᒫᒥ 

ᓴᐳᓐᓂᐊᖅᑎᐅᓂᕐᒧᑦ.  ᐋᕿᐅᒪᔭᐅᓂᖏᑦ ᐱᕕᒃᓴᓕᐊᕆᔭᐅᓯᒪᔪᑦ ᑭᖑᓂᐊᒍᓪᓗ ᐱᔭᒃᓴᕆᔭᐅᓂᐊᓕᕐᒥᔪᑦ 

ᐋᕿᐅᒪᔭᐅᓂᖏᑦ ᐱᕕᒃᓴᓕᐊᕆᔭᐅᓯᒪᔪᑦ ᑭᖑᓂᐊᒍᓪᓗ ᐱᔭᒃᓴᕆᔭᐅᓂᐊᓕᕐᒥᔪᑦ 

ᓄᓇᕗᑦ ᐊᒃᑐᐃᓂᖃᕐᓂᕐᒧᑦ ᕿᒥᕐᕈᔨᖏᑕ ᑲᑎᒪᔨᖏᑦ ᖃᐅᔨᓴᓚᐅᖅᑎᓪᓗᒋᑦ ᐊᒻᒪᓗ ᕿᒥᕐᕈᓚᐅᖅᑎᓪᓗᒋᑦ, ᐊᒻᒪᓗ 

ᓄᓇᕗᑦ  ᐆᒪᔪᓕᕆᔾᔪᐊᒃᑯᑦ ᑲᑎᒪᔨᖏᑦ ᐊᖏᖅᐸᑕ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᓕᕆᔨᒃᑯᑦ ᑲᓇᑕᒥ ᑐᒃᓯᕋᐅᑎᖓᓂ 

ᐋᖅᑭᒍᒪᓂᖏᑕ ᒥᓂᔅᑕᓄᑦ ᑎᓕᓯᔾᔪᑎᒥᒃ ᑕᒫᓂ ᓴᕕᕐᔪᐊᖅ ,ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑲᔪᓯᓂᐊᖅᑐᑦ ᑎᑎᕋᖅᑕᐅᓂᖏᑕ. ᑲᓇᑕᐊᒻᒪᓗ  ᐃᓚᒋᔭᖏᑦ ᐱᓕᕇᓐᓇᕐᓂᐊᖅᑐᑦ ᐊᑯᓂᐅᓂᐊᖅᑐᒧᑦ 

ᖃᓄᐃᓕᐅᕈᑎᒃᓴᕆᔭᐅᓂᐊᖅᑐᓂᒃ ᕿᑭᖅᑕᖏᓐᓂ ᑕᐅᕙᓂ, ᐃᓚᖃᕐᓂᐊᖅᑐᓂᒃ ᐃᓄᐃᑦ 

ᓴᐳᓐᓂᐊᖅᑕᐅᓯᒪᕕᒃᓴᖏᓐᓂᒃ ᐊᒻᒪᓗ ᒥᐊᓂᕆᔨᐅᓂᖏᓐᓂᒃ ᑕᐅᕙᓂ.  

